
Evangelio segun
SAN MARCOS

Lid'a Juan Bautistaca jinictala yaairri

(Mt 3:1-12; Lc 3:1-9,15-17)

1 Quéechanacu sdicai chuanshi bangéliu®
Jesucristo Dios Cuulee shinaa. 2 Lid'a
iiwadedeerri  Dios chudni bdinacu Isaias
litananimica limani Licauleerru:

“Nubdnua nubéechau iiwerri'inaa nuchuani
jibéecha,
quéewique'e lichuni inijbaa.
3 Baqueerri choniwerri mdidaderri jinictala
yaairri:
Ichuni inijbaa fiwaca lirru;
iméecu dabai inijjbaa machdacani”.

4 Libésunate'eewoo Juan Bautista iyadau
waunamactaca libautisa choniwenai; lima'ee
nali, arrunaa éejuederri iydu Diosru ya
ibautisacoo, quéewique'e Dios méetuerri
ijiconaa. 5 Ichaba nda'a ydainai Judea shinaa
cadinabi ita'aa, ya lid'a chacdalee Jerusalén
najidu néemicani. Naiiwa najiconaa Diosru,
ya Juan bautisa naya méeda Jordan yaacula.
6 Juan {ibala yaairri caméeyu ichunayu, libajini
liiwali ricu dabai iimanaayu, ya liya langosta,
Ujni irrichu maanuica ya maaba yéamitu awaca
fibisai. 7 Léewidacala lima'ee: “Nudwinaami
baqueerri linu mawi caddnani nucha, jocaita

* 11 bangéliuBangéliu liwowai limé lid'a chudnshi sdicaica.

cawOwanaa nutajiacoo nuwaseda lishinaa
sandalia baji. 8 Nuya bautiseerri iya shidtaiyu;
ne liya lidminaa irrujoo iya Espiritu Santoyu.”

Jesus bautiseerriu

(Mt 3:13-17; Lc 3:21-22)

9 Liydali éerrimite, Jesus jidu Nazaret ricucha
yaairri cdinabi Galilea ricu, ya Juan bautisa
méeda Jordan ydacu jini. 10 Quéecha'inaami
lijidcoo shiatai yaacucha, Jesus caba éerri
méecucoo ya Espiritu Santo yurrucoo lindcula
jicd'a dabai paloma. 11 Jdiwa'ee Jesus éemi
Lisdlijinaa chudniu éerri ricueji, mairri'ee:
“Jiyawa Nucuulee caniinai nucdbaca, lid'a
nuwinanica”. —Chawa'ee Dios ma licauleerru.

Wawdsimi wowairri licaba Jests cdacoo

(Mt 4:1-11; Lc 4:1-13)

12 Lidwinaami lidni, lid'a Espiritu Santo
libdnua Jesus lidque'iu jinictala vyaairri.
13 Néerra liyd cuarenta éerri, liyd cuéshinai
cawalani iibi ya Wawasimi wowairri licaba
licdacoo lid'a Jesusca; ya angelbini finuenai ya
nasirbia lirru.

Jesus prinsipia lishinaa traawaju Galilea ricu
(Mt 4:12-17; Lc 4:14-15)

14 Lidwinaami naniqui Juan cuita manudmai
ricula, Jesus yaau Galilea néerra liiwa lid'a
chuanshi sdicaica Dios bdanuani liiwaca.
15 Jesus mad'ee chéniwenairru: “Jai finucai lid'a
léerdica, ya lid'a Dios wanacaalauca urrunii.
Eejoo Diosru ya irrishibia éebidayu lid'a saicai
chuanshica”.

Jesus mdida cuatro catésucani
(Mt 4:18-22; Lc 5:1-11)

16 Aabai éerri Jesuis bésuneerriu lidcoo Galilea
shinaa manua tadcoowa, licdba'inaa Simon ya
léenajirri Andrés. Yuquenai naya nashinaa
madaya shidtai ydacula. 17 Jesus limd'ee nali:

—Yaau nudjcha, ya nuya numéda iydjoo
catésucani washialicuenai.

18 Liydalimi namdaca namdayaniu ya ndau
lidjchai.

19 Pfitui rimi libéechalata, Jesus cdba Santi-
ago ya léenajirri Juan, Zebedeo éenibi, yéenai
daabai lancha ricu nachuni nashinaa madayau.
20 Liydalimi limdida nali, ya jdiwa'ee namdaca
nasalijinaa Zebedeo lancha ricu naajcha nda'a
yudainai liy4, ya ndau Jesus yaajchai.

Bdaqueerri washiadlicuerri wdaleerri dabai
espiritu madashii

(Lc 4:31-37)

21 Naiinu Capernaum néerra, lirricula éerrica
liwéwa iyabactacoo, Jesus warroo sinagogat
ricu (cuita ndawacatau nda'a judiobini)
ya lichana léewida'ee naya choniwenaica.

22 Nda'a choniwenaica nacdarrudau nacdba
léewidacala, jiniwata limédacala quininama

wanacaalashiyuni, ya jocala léewida léjta
nda'a éewidenai ley ndcu. 23 Chacaalee shinaa
sinagoga ricu 4ai baqueerri washialicuerri
waaleerri 4dabai espiritu mdashii, liya
limaidada'ee Jesusru:

T 1:21 sinagoga Ydarruishi ndawacactacoo néaa'a judiobinica.

4 —;Tada jiwarroo wdajcha Jesus Nazaret
néenee sdi?  ¢Jiya {inuerri limarda waya?
Nucunusia jiya, nuda léenaa jiya Santo Dios
shinaa. @ Chda'ee lima Jesusru lid'a espiritu
maashiica.

25 Jesus cdita lid'a espiritu lima lirru:

—jManumata jimdaaca washidlicuerri liéni!

26 1jd'a espiritu madashiica licisuda lid'a
washidlicuerrica, ya limaidada cadanani lijidu
liichai. 27 Quininama nacdarrudau, ya nasata
néemi naya waacoo:

—¢Tana 1éji liéni? jLéewidaca wdaliyu, ya
waalierri quininama libdnuaca! jLécchoo lia
nali banua naa'a espiritu maashii ya naméda
liwanacaala!

28 Ya liydalimi nda léenaa Jesus iiwanaa
quininama Galilea shinaa cdinabi ita'aa.

Jesus chuni Simon Pé'eru néerru
(Mt 8:14-15; Lc 5:38-39)
29 Quéecha'inaami najidcoo sinagoga ricucha,
Jesus yaa'eewoo Santiago ya Juan yaajcha,
ndabana néerra nda‘'a Simén ya Andrés.

30 Rud'a Simo6n néerruca ruwechoo cama ita'aa
balinechoo ruwadalia licAmuna. Jaiwa ndaiiwa

Jesusru jini, 31 jadiwa lirrdniwai, liwina rucdaji
nacu libarrueda ruyd; liydalimija léedau rucha
lid'a licAmuna, jdiwa rusirbia nali.

Jesus chuni ichaba bdlineneu

(Mt 8:16-17; Lc 4:40-41)

32 Woéwai'inaami  cdiwia  wdarruacuwai
samaaque'e, natée quininama naa'a
balineneecoo ya naa'a waalianai demonio

Jesusru, 33 ya quininama chacdalee ndawacau
cuita numa licu. 34 Jesus chuni matuinaami
bdlinacaalashi choniwenai waalianica, vya
lijéda ichaba demonio; ne jocai linda
natdaniaca naa'a  demonioca, niwata
nacunusiani.

Jesus éewiderri sdicai chudanshi nda'a sina-
goga ricu

(Lc 4:42-44)

35 Ujnicadta'inaa, catdwacai ujnibii, Jesus
barroo ya lijidu chacaalee ricucha quéewique'e
lidcoo lidoracoo chalée jinictala vyaairri.
36 Sim6én ya lijunicai ndau namurru Jesus,
37ya ndiinu'inaami jini namd'ee lirru:

—Quininama namurru jiya.

38 Ne léeba'ee nachudni:

—Waau dabata chalée urrunicta mawi; néeni
lécchoo nurrunaa nuiiwa saicai chuanshica,
lindcuejiwa nujiau liani.

39 Chawa'ee Jesus jinanicoo quininama
Galilea, liiwa limacoo saicai chudanshica
sinagoga ricuba ya lijéda demonio.

Jestus chuni baqueerri leproso

(Mt 8:1-4; Lc 5:12-16)

40 Baqueerri washidlicuerri  bdlinerriu
chorrowa iyeerri ndinaa ji'ineerri lepra# nacu,
irruniu Jesusru, ya lituyau liurruiu ita'aa
lima'ee:

—Jiwowaicta jéewa  jichuni nushinaa
balinacaalashi.

¥ 1:40 lepra Bélinacaalashi iyeerri ninaa.

41 Jesus carruni jindata licdbacani; lidununi
licdajiyu wani lima:

—Jaja, nuwowai jJimdacau saica!

42 Liydalimi léedau liucha lepraca
bdlinerrimicoo ya limdacau sdica. 43 Jesus
wana lidcoo liyaalimi, ya liiwa lirru bdjialanani:

44 —Jicdbateni, ujiiwa dabirruni; bacai rimi
jldu jiyadacoo sacerdodterru, ya jitée jishinaa
jiméetua'inau jiyau, lid'a Moisés wananimi
imédaca, quéewique'e quininama yda léenaa
jaica sdica jiydi jibalinacaala yuachau.

45 Ne lid'a  washidlicuerri  lidwai,
jaiwa liiwadeda quininamarru jini lid'a
bésuneerricoo. Tadndawa Jesus jocai éewa

liwdrruacoo matuinaami chacdalee ricu,
arrunaa limaacacoo bindaweji, a'a bAawachala

jinicta choniwenai; ne quininama matuinaami
ndiinu nacaba liya.

2

Jests lichuni baqueerri macdawai

(Mt 9:1-8; Lc 5:17-26)

1 Aabi éerri  lidwinaami, Jesus
éejoo  liwarruacoo  Capernaum  ricula.
Quéecha'inaami nda'a choniwenai naa léenaa
liyd cuita licu, 2 jadiwa ndawacau ichaba
choniwenai jocani éenaa cuita nanibala; ya

liiwa nali sdicai chudnshica, 3 Néenee, cuatro
washidlicuenai tée lirru, baqueerri macawai.

4 Ne bdjialaca chéniwenai joca néewa narrinda
Jesusruni, jdiwa ndirrau cuita ita'aa néeda
dabai libainaa a'a liyactaca, suwarra ricueji
naurrucueda lid'a balinerricoo liarrubai ita'au



SAN MARCOS 2:5 vil SAN MARCOS 2:14

lirra wactacoo. 5 Jesus cdba'inaami néebida
linacu, lima lirrua lid'a balinerricoo:

—Nucuulee, jijiconaa maaquerriu
liméetuacoo.

6 Aabi éewidenai ydaine léenaa ley waaineu
naydca, napénsaa: ’ ;Chita quéewoo litdaniaca
chdji liéni? Lichudni tdanierri maashii Dios
nacula.  Bdcairrimi Dios éewerri liméetua
jiconaashi. & Ne Jesus liydalimi lid 1éenaa lid'a
napénsani nayaca, néenee lisdta léemiu naya:

—¢Tanda ipénsa charra? 9 ;Tana mawi
jocai trdawajui, numd macawai: “Jijiconaa
maaquerriu liméetuacoo”, o0 numa lirru:
“Jibarroo, jiwina jidrrubaiu jijinau”? 10 Ne
nuyadaminaa irruni nuya, Washidlicuerri Dios
Cuuleeca, waalierri wanacaalashi cainabi
ita'aa liméetua'inaa jiconaashi.

Néenee limd macawairru:

11 —Numd jirru, jibarruau, jiwina jidrrubaiu
ya jidu jiibana néerrau.

12 Lid'a bdlinerricoo libarroo cawiquinta,
ya liwina lidrrubaiu lijidu néenee, natuimi
ricula quininama. Linacue jiliéni, nacdarrudau
quininama, jadiwa nda saicai Diosrui, nama'ee:

—]Jocai wacaba cdji chai bésunacoo.

Jestuis maida Levi lishirruedaque'e lirru

(Mt 9:9-13; Lc 5:27-32)

13 Lidwinaami Jesus yau bdaniu manud
tdcoowala; naa'a choniwenai ydawacau lirruy,
ya liyd léewida nayd. 14 Libésuna'inaamiu
licdba Levi, licaulee lid'a Alfeo, waairriu liyaca
ndarrui naa'a coObrenai impuesto Romarru.
Jesus ma lirru:

—]Jiinu nudjcha.

Levi barroowai lidu ligjchai.

15 Jaiwa'ee Jesus iyeerri liydca Levi iibana
néeni, ya ichaba cobrenai impuesto Romarru,
ya dabi chdéniwenai madashiini iiwanaa,
waaine'eewoo mésa nacu lécchoo, Jesus
yaajcha ya lishinaa éewidenaicoo, jiniwata
ichabani nda'a ydainecoo lidjcha. 16 Aabi
éewidenai ley shinaa, nda'a fariséoca,
nacdba'inaami Jesusca iyeerri liydca ndajcha
quininama nda'a, nasata néemi ndaa'a
éewidenaicoo:

—¢:Tanda ishinaa géewidacai iya
ndajcha nda'a cObrenai impuesto ya naa'a
cajiconaanica?

17 Jesus éemi'e jini, ya'ee lima nali:

—Naa'a sdicanica jocani ranaa médico, nadwa
runaani naa'a badlinenaicoo. Chacdbacanaa,
nuya jocai Iinu numdida ndaa'a mainal
sdicaca naya, nawa nuiinu numadaida nda'a
cajiconaanica.

Nasdta néemiu ayuno ndcu
(Mt 12:1-8; Lc 6:1-5)

18 Baitate yunenai naydaca nda'a
éewidenaicoo Juan Bautista ya nda'a fariséoca,
néenee aabi choniwenai nda'a'eewoo Jesus
néerra nasata néemiu wani:

—Naa'a Juan shinaa éewidenaicoo ya naa'a
fariséoca yunenai: ¢Tanda joca jishinaa
éewidenaica nayuna?

19 Jesus éeba'ee nachuani:

—¢Ya néewa nayunaa naa'a nabitani aabai
boda, nacula nashinaa novio yaa naajcha?
Néacula liya naajcha nashinaa novioca jocani
éewa nayunaaca. 20 Ne liinuminaa lid'a éerrica
natécta'inaa nuya léjta nashinaa novio; jaicta
liinu lid'a éerrica, néenee liydali éerriminaa
nayunaa.

21 Jesus iyada chuanshi mawi litdania lindcu
lid'a waalii léewidani jindcu ya lid'a ajuitaimi
nawdaalianica quéecha. Jini chuneerri dabai
iibalashi ddnumimi dabai wdarruma waalii
yaajcha, jiniwata lid'a waarruma wadaliica
lilwaqueda lid'a iibalashi danumimica jai
lisubirria jini, ya lid'a shirricuerriu mawi
madanuique'e jini. 22 Jini lécchoo yaa vino
waalii limanaashi liddnumimi ricu, jiniwata
lid'a vino wdaliica waneerri lisubirriacoo lid'a
limanaashica, ta lipérdiacoo lid'a vinoca ya
limanaashica. @ Tandawa arrunaa yaa vino
waalii limanaashi waalii ricu.

Nda'a éewidenaicoo éerruenai trigo ddcue
sabado ricu

23 Aabai sdbado® Jesis jinaneerriu
ndabanacta bandcali, ya lishinaa éewidenaicoo
nabésunau naacoo, jdiwa néerrua trigo dacue.
24 Jdiwa nda'a fariseo nacadba'inaami lidni,
nasata néemiu:

—Jicabate, ¢Tanda naméda nda'a jishinaa
éewidenaicoo jocai wéewa waméda sdbado
ricu?

25 Ne limd nali:

2:23 Eerri nawowa iyabactacoo nashinaa naa'a judiobinica



SAN MARCOS 2:26 X SAN MARCOS 3:4

—¢Jocai caji ilia icabau Dios chuani
nacu, lid'a David médanimica dabai éerrite
quéecha'inaamite liyd ya lijunicaibinica
jdiwate nawadalia jini runijinaa ya nasintia
inaaishi? 26 Quéecha'inaami Abiatar ydairri
sacerdote wacaliyu, David warroo Dios iibana
ricula, jadiwa liiya lid'a paanica Diosru saica;
bacai sacerdotebini éewa naayacani, jaiwa lia
ndaya lécchoo nda'a choniwenai ydainecoo
lidjcha.

27 Jesus tuculeda mawi:

—Dios limdaca lid'a sdbadoca chéniwenairru,
ne jocai choniwenai sabadorru. Naa'a

choniwenai jocai arrunaa néndaca tdanashia
namédani sabado ricuii, jiniwata wawacali
nisani limaacai. 28 Lindcueji liéni, nuya
Washidlicuerri Dios Cuuleeca, waalierri

wanacaalishi  1écchoo éerrl nawowa
iyabactacoo.

3
Lid'a washialicuerri cdaji ishiderricoo
(Mt 12:1-8; Lc 6:1-5)

1 Jesus warroo bdaniu sinagoga ricu; lirricu
baqueerri washidlicuerri wdalierri dabai licaaji
ishiderriu. 2Nda'a fariseo néda lituinaa Jesusca
lichunicta nacaba sdbado ricu, quéewique'e
néewa nda lijiconaa. 3 Jesus ma lirru lid'a
washidlicuerri cdaji ishiderricoo:

—Jibarroo jimédau béewami.

4Jaiwa lisata léemiu nda'a dabica:

—:Tana wéewa waméda saica mawi éerri
wawoOwa lyabactacoo: Lia'a sdicaica o léewee

jilia'a mdaashiica? ¢Wawdseda aabai cawicashi
0 wamardacani?

Ne jdiwa manuma naydi. > Néenee Jesus
caba nali iiwirri liwéwa naa'a yaaine litéeji,
maashii liwowa cabdlinica nawowa, lima lirru
lid'a washidlicuerrica:

—]Jidaquinia jicaajiu.

Lid'a washidlicuerri daquinia jini, ya licaaji
chuniwai. 6 Quéecha'inaami najidcoo fariséoca,
nachdnau naméda natdaniaca nadajcha ndaa'a
herddesbinica quéewique'e naiinua Jesus.

Ichaba chéniwenai manud tdcoowa

7 Jesus, ndaniu ishiirricu ichaba chéniwenai
Galilea sdnaca, ya lidu lishinaa éewidenaicoo
manua tacoowala. 8 Quéecha'inaami nda
léenaa madaanui limédanica, jaiwa ichaba
lécchoo ndau nacabacani nda'a Judea sdnaca,
ya Jerusalén, ya Idumea, caiwia jidctejcoo
Jorddanca ya nda'a cainabi Tiro ya Sidon.
9 Tddawa lindcu jiliéni, Jesus bdnua jishinaa
éewidenaicoorru  nawaaliaque'e  libéecha
maddnainaa d&abai lancha, quéewique'e joca
chéniwenai badadani. 10 Jiniwata ichaba
lichuni, quininama nda'a bdlinenaicoo ndiinu
lindcula nadunuque'ini.

11 Quéecha'inaami espiritu = mdaashiini
cdbacani, nacau naurruimiyu lindneewa
namaidada'ee:

—iJiyawa Dios Cuulee!

12 Ne Jesus liwdna jocu natdania lindcu
quininama chdéniwenai naneewa.

Jesus niwa doce apostolubinica

(Mt 10:1-4; Lc 6:12-16)

13 Lidwinaami Jesus irrerriu duuli itala, jaiwa
limaida léjta liwowau. Baitate naawacau,
14 liniwa naiibicha doce, quéewique'e
natalidedacani ya quéewique'e libanua
ndiiwa sdicai chuanshica. Nadani lid naji'inaa
apostolubinica. 15 Ya lid nali wanacaalashi
najédau'inaa demonio choéniwenai yucha.
16 Ndawa liniwani doce ndani: Simén, lidni
jl'inaa Pé'eru; 17 Santiago ya léenajirri Juan,
Zebedeo éenibi, limani ji'inaa Boanerges
(liwéwa limaca “tarrunerriu éenibi”);
18 Andrés, Felipe, Bartolomé, Mateo, Tomads,
ya Santiago, Alfeo cuulee; Tadeo, Simon
cananeo sai, 19 ya Judas Iscariote, lidwinaami
waneerri'inaa naiinua Jesus.

Naa Jesus jiconaa
(Mt 12:22-32; Lc 11:14-23; 12:10)

20 Lidwinaami Jesus wdrroo dabai cuita
ricu, éejoo naawacacoo ichaba chdniwenai,
jocai éewa liiyaca ya lishinaa éewidenaicoo.
21 Nda'inaami léenaani nda'a Jesus éenajinaica,
ndau natéecani, nama'ee locucala éewani.

22 Lécchoo quéewidacani ley shinaaca
linuenai Jerusalén néenee nama'ee: “Beelzebu,
chunsai demonio wacalica, léewa yaairri
lirrd liéni _washidlicuerrica wanacaalashi
léewau'inaa lijédacani choniwenai yuacha”.

23 Jesus madida naya, jaiwa lia nali dabai
licAbacanaa lima'ee nali: “Wawasimi jocai
jéda chunsai Wawadsimica. 24 Aabai pais

shirrerriu yaaineu grupoyu maashiini caba
ydacacoo, jocani éewa naya machunuca; 25 ya
dabai éenajinai shirreneu, jocai éewa nayaca.
26 Chawa lécchoo ya Wawdsimi lishirrictau
ya libarroo lindculawoo, joca éewa liyaca;
liinuminaa amaarractala liya.

27 “Litdania chitashia wéewau'inaa
wagdanaqui jini Wawasimica, lid'a cadanani
weérrica, Jesus ma'ee: Jini éewerri liwarruacoo
liibana ricula washidlicuerri cadananirru ya
linédu lishinaa, joctaca libajidaque'e chaani;
bacai cha ja'a léewa linéducani.

28 “Nulfiwa irru Dios éewerri liméetua
quininama  washidlicuenai  jiconaa ya
quininama lid'a mdashii namdénica: 29 Ne
lid'a taanierri mdashii Espiritu Santo nacu,
jocuminaa lédacaniu lindcu lid'a limédanica,
maaquerriminau cajiconaiyu mamaarraca.”

30 Liéni Jesus mani'e, jiniwata namadcala'ee
liwdaliacala espiritu maashii.

Lituwa ya Jesus éenajinai
(Mt 12:46-50; Lc 8:19-21)

31 Néenimichu ruiinu rud'a litiwaca ya Jesus
éenajinai, jdiwa namdacau bindaweji nabanua
namadaidacani. 32 Nda'a choniwenai waainecoo
Jesus téeji nama lirrd'e:

—Jitiwa, ya jéenajinai ya jéenajetoo ydaine
bindawa, namurru jiya.

33 Jesus éeba nachudni:

—¢Tana nutuwai ya nuéenajinai?

34 Jaiwa, licdba naa'a waainecoo litéeji,
liducueda'ee:

—Naawa nutuwa ya nuéenajinai ndaani.
35 Quininama nda'a médenai Dios wdnacaala,
léewa nuéenajirri liérra, ya nuéenajetoo ya
nutuwa.

4

Jests méderri licabacanaa lid'a
caabanacaica

(Mt 12:46-50; Lc 8:19-21)

1 Bdanju lichdna léewidaca calisa tdcoowa
lid'a Jesusca. Jaiwa naawacau lirru ichaba
weérri choOniwenai, néenee Jesds irrau
dabai lancha ricula liérra calisa yaacu,
jdiwa liwdawai, nacula choniwenai maacau
liticoowa. 2 Néenee léewida naya ichaba nacu
chd'a licdbacanaayu. Liyu lid'a 1éewidau'u lima
nali: 3 “Eemi lidni: baqueerri cdabanacai lidu
licdsa bandcali {imi. 4 Lidabana'inaa liyaca
dabata liimi cdu liucha inijbaa licu, naiinu
nda'a mishiiduca jaiwa naaya jini. 5 Aabata
cau liibi iibaca, jinicta saica cainabi, liérra
bandcalica, jdiwa lipdquiau madéjcata, jocala
saica cdainabi, dujiwalanaa lid'a cainabica;
6 Néenee cdiwia éema jini lipdquia'inaamiu
jiniwata lijichui, méaacarra jini. 7 Aabata léenaa
lid'a bandcalica cdirriu tawirri iibi, jaiwa
tuwirri ddwinawai liinua jini jocu lia litawai.
8 Ne dabata lid'a bandcalica cdirriu sdiquitacta
cainabi, liddwinawai lia litau sdica; aabata yaa
litau 1éjta treinta batuinaa, dabata sesenta litau
ya dabata cien.” 9 Ne Jesus tuculedani mawi:
“Naa'a waalianai nawibau, néemi'a.”

Jesus ma tanda liméda licabacanaa
(Mt 13:10-17; Lc 8:9-10)

10 Néenee lidwinaami, Jesus mdaca'inaamiu
bacai, nda'a yéenai urruni lirrt ndajcha
nda'a doce léewidanicoo, nasadta néemiu Jesus
tdnashia liwdwai lima 1éji liéni licAbacanaaca.
11 Jesus éeba'ee limd'ee nali: “Iyd Dios wana
yaa léenaa jocai nda léenaa liwanacaalactaca
shinaaca; ne naa'a jocani éebida Dios
nadcu numd nali quininama licabacanaayu,
12 quéewique'e nacdba mawi, ne jocai nacdba,
ne mawicta éemica jocai éemi, quéewique'e
jocai éejoo Diosru, ya tandawa jocai Dios
pérdonaa naya.”

Jesus tliwa lid'a licabacanaa lindcu lid'a
caabanacaica

(Mt 13:18-23; Lc 8:11-15)

13 Jdiwa lima nali: “¢Iya jécani yaa léenaa
éemi licdbacanaa liéni? ¢Chita quéewoo yda
léenaa éemi quininama dabata?” 14 Lid'a
yaabaneerri liimi chaléjta lid'a iiwadedeerri
Dios shinaa chuédnshi. 15 Ai 4abi chaléjta liimi
cairricoo inijbaa licu: Néemini lia'a Dios shinaa
chuanshi, ne lidwinaami néemicani liinu lid'a
Wawasimi ya lijéda lid'a Dios chudni yaairri
nawowa licu, léjta mishiidu iyau'u banacali
fimi cairricoo inijbaa licu. 16 Ai &abi jd'a
1éjta liimi lid'a ndabanani {iba iibi: Eemenai
Dios chuani narrishibia nawowa yaajchau ya
néejoo Diosrui, 17 ne jocala liwdalia lijichu
sdica, léjta bandacali iimi cdirricoo iiba {ibi,
jocu léewa machdcani liyaca; tada linacueji,

Dios chudni nacueji naméda maashii nali, jécai
namaaca nawowa Dios nacu, tanda néewa
nacdaacoo Dios chuani yucha. 18 Aabi chaléjta
nda'a liimi ndabanani tawirri {ibi: Femenai
Dios chudni, 19 ne nda'a shinaashica yéenai
dani cdinabi ita'aa, nawana urruni liwéwa
bdjiala, lindinaa lid'a ricucai lichdlujueda naya,
nawoOwaicta nawaalia quininama cdbacanaa.
Quininama lidni liwdrroo nandacu, ya jocu linda
nadawinacoo Dios chudani nacu, 1éjta banacali
jocai éewa lid litau. 20 Ne ai dabi éemenai Dios
chuani ya narrishibiani, nayd médenai sdicai,
chaléjta liimi ndabanani sdicacta cainabi. Aabi
néenaa naani chai léjta litau ydainai treinta
litau batui liimi ndcu, naméda piituica, aabi
chaléjta ydirriu litau sesenta, naméda ichaba
mawi, ya d4abi chaléjta ydaairri cien litau,
naméda bajialanaa.

Jesus taania licabacanaa lia'a lamparaca

(Lc 8:16-18)

21 Ne limd'ee nali lécchoo: “¢Ne léquichoo
nainda 4abai lampara namdacani cajon
yaajaba ya cama ydaajaba? Jocai, aabai
ldmpara namaacani dacai, liquénique'e.
22 Chacdbacanaa, jini éenaa libayacoo litucha
quininama lid'a léenaajoo, jini cabayaintai
mdacacoo. 23 Nda'a nawadalianai nawibau,
néemique'e.” 24 Ne lima'ee nali lécchoo: “Yaa

liwdwanaa linacu saica lid'a éemini lécchoo,
Ne lid'a néenee dauca liya Dios éeneda iya

lécchoo; ya lidminaa irrd mawijoo. 25 Lid'a
éemerri sdica, ydirri'inaa léenaa mawi, ne lid'a

jocai éemi saica, aawita liya lia 1éenaa mawi,
liya pérderri‘inaa lid'a piitui rimi lidni léenaa
nacu.”

Jesus tdania licabacanaa lid'a liimi
dawinerricoo

26 Jesus ma'ee lécchoo: “Dios wanacaala
chacabacanaa jica'a baqueerri washidlicuerri
yaabaneerri lidabanacaalau cainabi ita'aa:
27 Chacdbacanaa Ujni jimdacta, chacdbacanaa
ajni cabichu liya, chacdbacanaa Iéjta
tdayee, léjta éerrinacu, lid'a liimi paquerriu
dawinerriu jocai lid 1éenaa dawinau'iu. 28 Liya
jdjiu lid'a cdinabica liwana: Quéechanacu
lipAquiau dabai mdashiibeeca, néenee
liddwinau liwinaca, néenee lidwinaami lita
cdmushederri'inaa lindanaa. 29 Jdicta salirrii
litai, liwina jini, jiniwata jai ydacai léerdi
ricuwai.” Chawa jaicta amaarra liani éerrica,
Dios yucaminaa waydjoo, o lirrishibiaminaa
wayajoo dacairra.

Jests taania licabacanaa lid'a mostaza iimica
(Mt 13:31-32; Lc 13:18-19)

30 Jesus ma'ee lécchoo: “¢Chita licAbacanaa
irru jini Dios wanacaala? ¢Tanayu ta wéewa
wacomparaqui jini? 31 Chaléjta mostaza {imi
ndabanane cdinabi ita'aa. Léwa dabai bandacali
limi mawi piituica ydaairri quininama cdainabi
ita'aa. 32 Ne lidwinaami ndabana'inaa jini,
jdiwa lidawinawai mawi mdanui quininama
bandacali yucha, léjta dabai dicuba, linacai
mdanui namdai mishiidu éenaa naméda
ndbanau, libainaa yaajba. Cha lécchoo, lid'a

Dios chuanica naiiwani ya lichdna piitui rimiyu,
néenee lidawinawai maanui limédacuwai.”

Lid'a limédani Jesus licaibacanaayu

(Mt 13:34-35)

33 Chacdbacanaa Jesus éewida naya lindcu
lid'a lichuanica, léewida naya chacabacanaa
1éjta licdbacanaa, limayu lidni tashia nactala
néemiqui jini. 34 Ne jocai lim4 jini licdbacanaa,
baawita éewidenaicoo {iwa quininama
bdawachala.

Jesus iyabaida cduli ya marradaca
(Mt 8:23-27; Lc 8:22-25)

35 Liydali éerri tdayeemi, Jesus ma'ee lishinaa
éewidenaicoorru:

—Waau bajidla manua, —lima'ee nali.

36 Néenee namdaca nda'a choniwenaica ya
natée Jesus lirricu lid'a lancha lidniu lidcoo
ricu; ya aabi lancha natdlideda naacoo liya.
37 Cawiquinta {inuerri cauli wérri, dabai
cauli caddnani wérri marradaca iserriu lancha
ricula, jai wauwai cashiamu shiataiyui. 38 Ne
Jesus maairri lidju néenee, ruwairriu liwita
yaarrubai ita'au. Jai nacaweda jini, namad'ee
lirru:

—jQuéewidacai! ¢Tanda jini jiwéni jicdba
waya bdawita jicAba waquétacoo wayaca?

39 Jesus barruawai limd'ee cdulirru, ya
lima'ee manuarru:

—iJibdrroo! jmachunuca!

Néenee libarroo cauli, ya quininama
machunucai. 40 Tjadwinaami Jesus mad'ee
lishinaa éewidenaicoorru:

—c:Tanda béjiala cdarru iya? ¢Ai tjnibii jocu
éebida nunacu ja'a?

41 Ne naya bdjialani wérri cdarruca, ya nasata
néemiu naya waacoo:

—¢Tanashia 1€ji liéni, cduli ya manua
éewidani lirru?

S

Jesus chuni baqueerri Gadara sdi waalierri
ichaba espiritu mdashiini

(Mt 8:28-34; Lc 8:26-39)

1 Jesus bésunau bajidla manud ndajcha
naa'a lishinaa éewidenaicoo, d&abai cainabi
itala, wurruni &abai chacadaleerru ji'ineerri
Gerasa. 2 Jayaali Jesus jidu lancha ricucha,
néenee baqueerri washialicuerri  runiu
lirra, waalierri espiritu maashii, {inu lijunta
lirricucha naa'a utawi yéenai madaanali iibi.
3 Ne liya yéerri narricu nda'a utawica liani
washidlicuerrica, jini éewa libdjica, baawita
cadénayu. 4 Nabdjidanimi ichabachu cadénayu
licdaji ndcu ya jidrruyu liiba ndacu, jiniwata
carrunatai, ne liwichua naucha lid'a cadénaca
ya lid'a jiarruca liwichua liuchau lécchoo,
jini éenaa libarruedaca. 5 Limdu séewirrinaa
éerrinacu ya tdayee limaidada narricula nda'a
Utawica ya ndiibi nda'a duulica, ya iinuederriu
fibayu. 6 Licdba'inaa Jesus déecucheji, néenee
licAnacau litiyau Jesusru. 7 Néenee lid'a
espiritu maashii mdaidada cadanani lima'ee:
¢Tadda jiwarruau nudjcha, Jesus, licuulee
lid'a Diosca yéerri dacairra quininama ita'aa?

iNusata Dios yucha jocubeecha carruni jindata
nuya bajiala!

8 Limdni lidni Jesusca ma liya lirrua:

—iEspiritu madashii, jijidu lidcha lidrra
washidlicuerrica!

9 Néenee ]esﬁs ma lirru:

Ne liya ma ]esusru:

—Nuji'inaa ichabani, jiniwata wayaca
ichabani.

10 Néenee lid'a espiritu mdashiica lisata'ee
bajiala Jesus yucha, jocu lijéda naya
bdawachala liucha lia'a cdinabica nayactaca.
11 Aj ichaba puiti urrini nali iyenai duuli ita'aa.
12 Tdda nasata Jesus yucha namad'ee:

—Jibdnua waya nandacula puiti naa'a
wawarruaque'iu nawowa ricula.

13 Néenee linda ndacoo _nawdarruacoo.
Néenee nda'a espiritu madashiinica na]1au

liucha lid'a washidlicuerrica nawdarruaque'iu
narricula naa'a puitica, Uujni dos mil
namdanabaca, néenee nacanacau dandanshiyu
carratalia iteeji, nda'a puitica nacdacoo manua
yaacula nasacumactala'inau.

14 Néenee nda'a natuyenai puiti nacanacawai
ndiiwaque'e chacdalee riculani ya nali
nda'a yéenai bachdida licu. Néenee naa'a
choniwenai éemenai lidni Iinuenai nacaba
lid'a bésuneerricoo. 15 Naiinu'inaa Jesus
néerra, néenee nacdba lid'a washidlicuerrica
waalierrimi naa'a espiritu madashiica, naa'a
espiritu maashiini ichabanica. Nacaba liya
waairriu, liibala ricu, jai sdica witee, caarru



SAN MARCOS 5:16 Xxi SAN MARCOS 5:23

nacabaqui jini. 16 Néenee nda'a cdbeneemi
lid'a bésuneerricoo, ndiiwadeda nali chitashia
libésunau'u jilid'a washidlicuerri waalierrimi
nda'a espiritu maashiinica, ya nanacu lécchoo
nda'a puitica. 17 Tdda lindcueji nasata Jesus
yacha nawowa yaajchau, quéewique'e lidcoo
nashinaa cdinabi itacha, jiniwata caarrui
nacabaca linacu lid'a Jesus médanica.

18 Jesus warrua'inau liydca lancha ricula
lidAque'iu, néenee lid'a waalierrimi naa'a
espiritu  maashiini lisdta lidcha liwdwa
yaajchau lidque'iu lidjcha. 19 Ne Jesus jocai
inda lidcoo lidjcha, lima lirru:

—Jidu jiibana néerrau jéenajinai {ibirrau,
jiiwadeda quininama lidni jiwacali médani jirra
ya chitashia carruni jindatau'u licaba jiya jini.

20 Néenee lid'a washidlicuerrica lidwai,

lineda lichanacoo _liiwadedaca narricuba
naa'a chacaaleeca Decapolis shinaaca, lid'a

Jesus médanica lirry, ya quininama namdaacau
nacaarrudacoo.

Jesus chuni Jairo miyacaula, ya baquetoo
linetoo dunuechoo liibala

(Mt 9:18-26; Lc 8:40-56)

21 Quéecha'inaa Jesus éejuacoo lichuacoo
bajidla manud, ndawacau lirru ichaba
choniwenai, liyd yaairri manua tacoowa.
22 Liyaalimi liinu lid'a liwdcali lid'a baqueerrica
nawacanai nada'a sinagogaca, ji'ineerri Jairo,
licdba'inaa Jesus lituyau liiba néeni. 23 Liya
sateerri wérri, liwowa lima lirru:

—Numiyacaula maanaliuyaca; jiinu
jichdanaa jicdajiu rundcu sadicaque'e vya
cawique'e ruya.

24 Jesus yaau lidjcha, ya ichaba chéniwenai
yaau lidjcha badada ydaquenaiu litéeji.
25 Ndaiibi nda'a choniwenaica bdaquetoo
iinetoo balinechoo doce camuli, firrai éechani.
26 Carruni jindatau bdjialanaa ichaba médico
cadaji ricueji, rugadstaa quininama lid'a
ruwaalianimica, jini wéni ruli, mawiu
rubdlinacuwai. 27 Ruéemi'inaami cdiwanaa
Jesus chunica, jaiwa rudni linetooca rurruniu
liwdjuna iteeji, choniwenai iibi, jdiwa rudunu
Jesus iibala ndcu. 28 Jiniwata ruma'ee ruliwoo:
“Nudunucta liibala ndcu, sdicaminaa nuyajoo”.
29 Liydalimi, lid'a {firraica libarroo rucha, ya
rusintia rutacai rushinaa bdalinacaalashi sdica
ruyai. 30 Jesus, yd'inaa léenaa lijidcoo lid'a
liddnanica lindwau licdba choniwenairru, ya
lisata 1éemiu naya:

—¢:Tadna dunu nubala nacui?

31 Lishinaa éewidenaicoo ma lirru:

—Jicaba choniwenai bddada ydaquenaiu, ya
jisata jéemiu “¢Tana dunu nuyai?”

32 Ne Jesus licdbadeda litéejiu, tdnashia
licdba dunu liydi. 33 Néenee rud'a iinetooca,
cdarru wérri chéchinecho ruaca léenaa
lid'a rubésunaucoo, jaiwa rudwai rutuyacoo
lindneewai, ruiiwa lirru quininama yaawaiyi.
34Jesus ma ruli:

—Numiyacaula, jéebidaca nundcu jisdnawai.
Jia namowai chajiwiteemija'a ya sdica jiyai.

35 Ujnibii Jesus taaneerri liydca, néiinu lirra
dabi liibana néenee lia'a sinagoga wacanaica,
nama'ee lirru lia'a samashta salijinaacarru:

—Jimiyacaula maanaliuyi. ¢Tada jijodia lid'a
quéewidacaica?

36 Ne Jesus, jini limédaca nawdnacaala, lima
sinagoga wacalirru:

—Ocaarru jiy4, jéebida nunacu chaji'i.

37 Ya naydarrimi ja'a talideda liya Pé'eru, San-
tiago ya Juan, Santiago éenajirri. 38 Liinu'inaa
lidcoo liibana néerra lid'a sinagoga wacalica,
Jesis éemi nawitama ya licaba choniwenai
ichaca ya namaidadaca. 39 Liwdrroo ya lima
nali:

—¢;Tada biajiala iméda iwitamau ya icha
chdarra? Rud'a samashta jocau madanali,
madichoo ruyaca.

40 Naa'a choniwenai nacdida Jesus ndcu, ne
liya liwdna najidcoo bindawala quininama, ya
liwina rusalijinaa ya rutiwa ya naa'a lidjcha
sdnaca, liwarroo ruydactala ruad'a samdashtaca
mdanaliuca. 4! Liwina rucdaji ndcu ya limd ruli:

—Talita, cumi (liwowau'i limaca: “miydacau,
numa jirra jibarroo.”)

42 lijydalimi, rud'a miydcau, waalechoo
doce camui, rubarroowai ya rujinawai.
Ya choniwenai nacdarrudau nacadbacani.
43 Ne Jesus bdnua wérri naya jini éecharru
naiiwani, ya jaiwa libdnua ndaque'e ruya rua'a
samashtaca.

6

Jesus Nazaret néeni sdi

(Mt 13:53-58; Lc 4:16-30)

1 Jesus jiérriu litacha cdainabi néenee
lidwai lishinaa cdinabi néerrau, ya lishinaa
éewidenaicoo ydaineu lidjcha. 2 Liinu'inaa lid'a
éerri nawowa iyabactacoo, lichana léewidacai
sinagoga ricu. Manuabani choniwenaica,
néemi na'ee Jesus éewidaca, nasata néemiu
nacaarrudau néemicani:

—¢;Tanacucha léewidau 1€éji liéni bdjiala
lid'a léenaa?  ;Tandcucha lijéda 1éji liéni
liwiteeshica ya 1éji liéni jocai wacdba caji
limédanica? 3 Léwa carpintero lidni, Maria
cuuleeca, Santiago, José ya Judas ya Simon
léenajirri, léenajinai fina ydainai waiibi aani.

Tanda joca néewa naméda liwdnacaala. 4 Ne
Jesus ma'ee nali:

—Quininama cainabi naméda liwanaca lid'a
liwadedeerri Dios chudni bainacu, ne jdcaita
lishinaa cainabi ita'au, jocaita léenajinai iibi ya
liibana ricu.

5 Jéca léewa liméda jocai wacaba cdji,
bacai rimi lichaanaa licdajiu nanacu d&abi
nabalineneecoo ya lichunique'e  naya,
jiniwita jocala quininama néebida linacu.
6a Licdarrudau licdba nayd jocala chéniwenai
éebida linacu.

Jesus  bdnua lishinaa  éewidenaicoo
ndiiwaque'e Dios wdnacaalactala
(Mt 10:5-15; Lc 9:1-6)

6b Jesus jinaniu chacdalee jubini rimi urruni
léewida limdcoo. 7 Limaida naya nda'a doce
éewidenaicoo Jesus ydajcha, jaiwa libanua jini
chamatanaa, lid nadanani najédau'inaa espiritu
mdashiini. 8 Jdiwa limda nali jini béecha natéeni
inijbaa licu, baajui rimi lichdque'e. Joca néewa
natée chdcala ya pdani ya warriwa. 9 Néewa
nasuwa cotiza, ne joca natée iibalashi dabai
rimi. 10 Limd'ee nali:

—]Jaicta iwarroo daabai chacaalee riculai,
imdacau dabai cuita licu ja'a cdashia yadacoo
néenee. 11 Tashia jocta nawowai narrishibia
iya jini, jocta nawéwa néemirru, ijidu lidcha
icusudau iiba tabiu, quéewique'e jai ndiiwa nali
bésuneerri'inaacoo.

Néenee najidwai naa'a éewidenaicoo
nama'ee choniwenairru néejuedaque'e
naydu Diosru. 13 Ichaba espiritu maashii
najéda lécchoo, ya ichaba nachuni balineneu
nachanaa nanacu aceite.

Herodes bdanua ndiinua Juan Bautistaca

(Mt 14:1-12; Lc 9:7-9)

14 Rey Herodes léemi natdania Jesus
nacu, lilwanaa caarralia'eewoo quininama.
Ya limd'ee Herddesca: “Juan Bautista jai
cawiacuwai baaniu, tdnda liwdalia liddnaniu,
limédau jocai wacaba cdji.”

15 Aabi md'ee: “Léewa lid'a fiwadedeerri
Dios chuani bainacu Elias ya aabi: Chaléjta
iiwadedeerri Dios chudni bdinacu sanamica.”

16 Ne Herodes, 1éemi'inaa lé'ilieni, lima'ee:

—Juan waliérra, nuyd wana nawichua liwita,
ne léejoo licAwiacuwai.



SAN MARCOS 6:17 XXVi SAN MARCOS 6:24

17Ruwdnaca rud'a Herodiasca, Herodes wana
nawina Juan ya nawana nabdjicani cadénayu

ya nawarrueda cuita manumai ricula, Herodias
liinu lid'a Felipeca, éenajirri lid'a Herodes, ne
Herodes caaserriu rudjcha. 18 Juan mad'ee
Herddesru: “Joca jéewa jiwaalia jiinuyu wani,
jiniwata jéenajirri finu.”

19 Herodias madaashii rucdba Juan limaca
ruli joca ruéewa rumadacoo lid'a Herodes,
ne ruwoOwaine rulinuaca; ne jocai ruéewa
rufinuaca. 20 Jiniwata cdarruca Herodes, yda
léenaa liya washidlicuerri saicai witee ne
litiyani. = Libanua namadaidaca quéewique'e
litdaniani lirrd, baawita léemicani jini léewa
limédacani, Herodes sdictaimi éemi Juan
manica. 21 Né'e Herodias rucdba'inaami
éerri finu ruli léjta ruwdowau ruiinua Juan,
ne liinu'inaa'ee lirra lid'a Herodes licumplia
camui, liméda dabai fiesta mdanui nali nda'a
nawacanai mawi madaanuica ya nalli nda'a

choniwenaica cawéni wérri nda'a Galilea
sanaca. 22 Né'e Herodias miyacaula, ruwarroo

sdictacactala weérri nawowa ricula, Jaiwa'ee
ruwadila, jaiwa'ee Herodes ligustaa weérri
ya nda'a lyanai lidjcha, ne rey mad'ee ruli
linetooca:

—Jisata nucha tdnashia jiwowaini, nuani'inaa
jirra.

23 Ya'ee lijura'eewoo limd'ee ruli ydawaiyi
numa jirrd, nudminaa jirra tanashia satani
nuchai, bdawita arriunaa nua jirru béewami
cdinabi. 24 Jdiwa'ee rujidwai rusata ruéemiu
rutawau:



SAN MARCOS 6:25 XXVii SAN MARCOS 6:31

—¢:Téana nusatai?

Jaiwa'ee ruma ruli:

—Sata Juan Bautista wita.

25 Rud'a linetooca jaiwa'ee ruwdrroo
madéjcanaa liyacta lid'a reyca, ya ruma'ee
lirru:

—Nuwowai madéjcanaa jid nuli Juan Bautista
witami mitdjia ricu, quéewique'e quininama
cdbacani.

Rey éemi'inaami ruchuani, jaiwa
maashii  liwowai; ne lijuracala'eewau
nananeewa naa'a choniwenai limaidanica,
jocai liwdwa lidsacala rucha lid'a rusata
litcha. 27 Néenimichu'e libanua baqueerri
soldado lishinaa wanacaleerri ricueji litéeque'e
lirrt Juan witami. 28 Lid'a soldado lidu cuita
manumai ricula, jaiwa liwichua Juan witai,
jaiwa litée mitdjia ricu jini. Jdiwa'ee lia ruli jini
rud'a linetooca, ne ruyda jdiwa rud rutuawarru
jini.

29 Nda'inaa léenaa jini nda'a mdinecoo Juan
yaajcha, jdiwa nawina limdashiicaimi, jdiwa'ee
ndau nabayaqui jini.

Jesus yda cinco mil washidlicuenai lya

(Mt 14:13-21; Lc 9:10-17)

30 Quéecha'inaami néejoocoo chacaalee
ricucha naa'a Jesus banuani naiiwadeda Dios
chuani, ndawacau Jesus yaajcha, naiiwadeda
lirra quininama lid'a namédanica ya lid'a
néewidauca. 31 Jesus ma'ee nali:

—finucherra, iydawoo iyabitau wé'au
wawowa iyabactacoo ichaitaa a'a
waunamactaca.

Jiniwata ichaba choniwenai yaainaiu ya
éejuenaiu, naya jini nali ydarrushi ndayau'inaa.
32 Jesus ya lishinaa éewideneubinica ydainaiu
dabai lancha ricu_chaléenii waunamactalaca.

Ne ichaba cdba naacoo, ya nacunusia
naya; néenee quininama naa'a chacaalee ricu
sdnaca nacanacau néerra, ndiinu'e nabéecha.

34 Liurrucua'inaawai lancha ricucha, licdba
ichaba chéniwenai, jaiwa'ee carruni jindata

licAba nayai, jiniwata ydainai bdcainaa léjta
oveja jinicta shinaa pastor, ya jdiwa léewida
naydi ichaba Dios chudni ndcu. 35 Taicala
naawacau lirru naa'a lishinaa éewideneu nama
lirru:

—J4i taicala cdi aani jinictawa ydairri lidni.
36 Jiiwa jindwau nali nda'a chdniwenaica,
quéewique'e ndau bachaidala ya chacaalee
jubini yaainai litéeji ya nawéni Iyacaishi
naayau.

37 Ne Jesus méa'ee nali:

—Yaa naaya iya.

Nama'ee:

—¢Jiwoéwai wda'au wawéni pdani, chai
1éjta traawajo doscientos éerri tacani liwéni,
quéewique'e wada ndaya? Ichabani, jocani
weéenaa waa iya.

38 Jesus méd'ee nali:

—¢:Ta manabaca paani iwdaalia jini? Yaau
icadbacani.

Quéecha'inaa nacdbaqui jini, nama lirru:

—Cinco paani rimi ya chamai cubai.

39 Jaiwa lima nali libdnua naya nawdaque'eu
macdaishita imishi ulé ita'aa. 40 Jaiwa

nawaawai macaishita aabi waau cien ya
dabi cincuéntanaa. 4! Néenee Jesus wina
licdaji ricuu, lid'a cinco pdanica ya ndaa'a
chamai cubdica, jaiwa licdba dacairra,
lid saicai Diosru, liticueda lid paanica
lishinaa éewideneurru nachujidaque'ini

chdéniwenairru. Lichujida lécchoo lid'a
chamai cubdica quininama choniwenai
nacu. 42 Quininama ndaya cdawaina

wérri namdacau sdicta nawowa. 43 Jdiwa
ndaawaqueda léenaami lid'a maaquerricoo
pdanica ya cubdi ya nacamusheda doce
canastas. 44 Naa'a lyenaicani lid'a paanica
cinco mil washidlicuenai.

Jesus jinerriu shidtai ndani ndcu

(Mt 14:22-27)

45 Jesus nisa'inaa'ee lid choniwenai iyai,
liwdna'ee  nawarruacoo  nda'a lishinaa
éewideneu lancha ricula nabésunaque'iu
libéecha bajidla aabai chacdaleerra ji'ineerri
Betsaida, ndacula libanua naacoo ndabana
néerrau nda'a chdoniwenai. 46 Linisa'inaa'ee
libdnua ndacoo ndabana néerrau, lijidu duuli
itala li'éraca. 47 Néenee samdsama'inaa, lid'a
lanchaca jai ya béewami manud. Ya Jesus
mdaaquerriu macashtai bacai; 48 licdba'ee
trdawaju natéeniaca, cauli canacacaa'eewoo
najunta. Ujnicata'inaa'ee, lirruni‘eewoo
nandcula jinerri'eewoo shiatai naninacu jdi'e
wowai libésunacuwai. 49 Nacdaba'inaa'ee
lijinacoo  shidtai ndaninacu, napensa'ee
natui ricusai chai 1léjta  woOwanaashi,
néenee namdidada'ee; 59 jiniwata nacdba'ee

quininama cdarru'e nacabacani. Ne
madéjcanaa litdania ndajcha lima'ee nali:
—iNuyacani, sdicta iwowa! jO'icaarrudau!

51 Linisa'inaa'ee litdania naajchai,
liwarrua'eewoo  ndajcha lancha ricula.
Linisa'inaa'ee liwdrruacuwai, cauli
iyaba'eewoowai, nacdarrudau werri'e

nacdbacani. 52 Jécta néenaa nédacanicoo
lindcu paanimica, nawitee cabdlini, jocala
néenaa naa léenaa saica Jesus nacu.

Jesus chuni'inaa bdlineneecoo Genesaret ricu

sdnaca
(Mt 14:34-36)

53 Jesus lishinaa éewideneu ydajchau
nabésunau bajidla manud ndiinu liji'inacta
Genesaret, nabajita nashinaa lancha manua
tdcoowa. 54 Cawiquinta najid'inau lancha
ricucha nda'a choniwenai nda léenaa Jesusqui
jini. 55 Najid'eewoo quininama lirricu lid'a
nayactaca, nachana'ee natéeca lidrrubai ita'au
nda'a balineneecoo nacta léenaa Jesus ydaaca.
56 Tadshia Jesus wdrruactau lidcoo jini, bdawita
bdawachalacani, chacdalee jubini ricula, o
chacaalee ricula o bachdida licu, najéda nda'a
balineneecoo bindawala ya namésuda Jesus
woOwa nadunuque'e liibala nimacua nacu; ya
quininama nadunuenai lindcu namdaacau sdica
nayai.

7

Lid'a wdneerri casdcula washidlicuerri
(Mt 15:1-20)

1 Narruniu lirru fariséoca Jesusru, ndajcha
nda'a d4abi quéewidacani ley shinanaaca

finuenai Jerusalén néenee. 2 Ndani,
nacdba'inaa néenaa naa'a Jesus shinaa
éewidenaicoo, nadaya nacaaji  saculau,

liwéwau'i limaca, jocu nabadeda nacaajiu éerri
jatainchu, natdania mdashii nandcu. 3 Jiniwata
nda'a fariséobini ya quininama judiobinica
nasiguia naméda nawitee bainacu saimi, jocani
iya jocta nabadeda nacaajiu léjta arrunaa
nabddedacani. 4 Ya néejo'inau nawéniqui
téejica, jocau lya joctanaa nabadeda icaajiu
libéecha. Ya lécchoo nawaalia ichaba aabi
witeeshi, 1éjta nabaddedau baasu, nada'a jaarru,
nda'a muliquia jiarru shinaa ya nda'a camaca.
5Tada, nda'a fariséobini ya nda'a quéewidacani
ley shinaa nasata néemiu Jesus:

—¢Tada jishinaa éewidenaicoo jocani siguia
naméda nawitee bainacu saimi, jocta ndaya
nacaajiu masaculai?

6 Jesus éeba'ee nayé

—Saicai litdania nacu lid'a iiwadedeerri Dios
chuani bainacu Isaiasca ishinaa chamai witee,
litana'inaa linacu:

‘Liéni chacdalee nanumayu natdania nandcu
sdica,
ne nawOwa déecuchai ya nucha, jocani
éemi nuli.
77Jini sirbiani naméda culto nuli,

nashinaa neewidacala washialicuerri
wdanacaala.’ y _ ] _
8 Tdda 1iyd imdaca lid'a Dios bdnuani

nameédacala, quéewique'e nasiguia naméda
nawitee bdinacu sdimi washialicuerri shinaa.

9 Lécchoo lim4 nali:

—Quéewique'e nawaalia mamaarraca
naméda nawitee bainacu sdimi, iya bésuneneu
liwicau lid'a Dios bdnuani imédaca. 10 Tada

Moisés ma: ‘Caniinaa jicdba jisalijinau
ya jituwa’, ya lid'a mandisierri jisalijinau
ya jitiwa, éewerri mdanalica. 11 Ne iya

ima yaawacaala baqueerri washidlicuerri
éewerri lima lisalijinaarru o litiwarru: “Jocu
nuéwa nuyuda jiya, jiniwata quininama lid'a
nuwdalianica ‘corbdan’ (liwoéwau'i limaca,
fréserriu Diosru”); 12 ya lécchoo ydawacaala
tdnashia mairri liéni jai jocai arrunaa yuda
jisalijinau o jitawa. 13 Chadi liérra iyd quini wéni
lid'a Dios banuanica liyu lid'a naméda liwitee
bainacu sdimi lid'a ibésunaidani irrd waacoo.
Ya iméda dabata ichaba méenaami dabenamai.

14 Jaiwa Jesus maida chéniwenai ya lima:

—Femi nuli quininama ya y4a léenaa éemica:
15 Jini lid'a warruerricoo bindaweji (iyacaishi
waayanica) léewa maashii liméda choniwenai.
Lid'a liérricoo washidlicuerri wowa licueji
liydAwa waneerri mdashii chéniwenai. [ 16 Iya
waalenee iwibau éemiu.]

17 Quéecha'inaa Jesus mdaca chdéniwenai ya
liwarroo cuita licula, lishinaa éewidenaicoo
nasata néemiu liyad linacu lidni léewidauca.
18 Liyd ma nali:

—¢Cha iyda lécchoo jocai yaa léenaa? ¢Joca
yaa léenaa éemi quini lid'a warruerricoo
bindawe éewa madashii liméda chdniwenai,
19 tdda jocai warroo woéwashi ricula, jocta

yaawaishi ricula, quéewique'e lidwinaami li-
jldcoo tacaishi yucha?

Liyu lidni léewidauca liwowa lima quininama
iyacaishi masaculani. 20 Limd lécchoo:

—Lid'a jiérricoo washidlicuerri yucha, ta liya
méderriu casdculai lid'a washidlicuerri. 21 Tdda
lirricueji, liwowa limaca, nawowa licuéji nda'a
washidlicuenaica, najidu naa'a madaashiini
linuerri nawita licu, maashii namédani
nainaayu, nda'a nedishi, cdaiinuacabini,
22 naa'a baawachala liinu ydchau, wowairri
lirrawoo quininama, nda'a maashiicaica, lid'a
chaluedacalashi, nda'a isadenecoo naméda
madashii, cadéni caba d&abi shinaa, naa'a
numashi yuwica, sdictai cdbacoo dabi yucha,
ya chducta liwitee pénsaca. 23 Quininama
ndani méenaami mdashiinica jidneu narricueji
ya naméda madashii choniwenairru.

Baquetoo baawatau éebidechoo Jesus ndcu

(Mt 15:21-28)

24 Néenee lijidu Jesus litala lid'a cdinabi
ji'ineerri Tiro. Liwdarroo aabai cuita ricula,
jini liwéwaini yda léenaa; ne jocai léewa
libdyacoo. 25 Madéjcanaa rud léenaa rutuwa
rud'a baquetoo miyacauca wdaalechoo dabai
espiritu casdculai, ruya rudni iinetooca ruiinu
rutiyacoo Jesus iiba néeni. 26 Rud'a iinetoo
dabai cainabi bdawata itesana, yéechoo siro-
fenicia ricu. Néenee rudu, ya rusata bdjiala
Jesus quéewique'e lijéda rumiyacaula yucha
lid'a demonioca. 27 Ne Jesus ma ruli:

—Jida ndaya quéecha nda'a néenibica naa'a
judiobinica, jiniwata jocai sdica néda naucha

pdani naa'a néenibica ndaque'e nali nda'a
aulica, naa'a baawacha sanaca.

28 Ruyd ruéeba liuchani:

—]Jaja, nuwacali, ne cdashia auli iyene mésa
yaajaba litabi naidani cdacoo naa'a néenibica.

29 Jestis ma ruli:

—Jiya tdaniechoo sdica; jéewa jidcowai. Lid'a
demonioca jdi jiacoo jimiyacaula yuchai.

30 Jai'inaa ruiinu rubana néerrau, ruiinu
rumiyacaula cama ita'aa, ne demonio jdi jidcoo
ruchai.

Jesus chuni bdqueerri jocai éemi ya jocai
tdania

31 Jesus éejoo lijidcoo litacha lid'a cainabi
ji'ineerri Tiro, ya libésunau Sidon, ya naa'a
chacaalee yaaine lirricu lid'a cainabi ji'ineerri
Decapolis, liinu Galilea shinaa manud néerra.
32 Néeni nainda lirra baqueerri jocai éemi ya
jocai tdaniaca, ya nasata liucha lichanaque'e
licdajiu lindcu. 33Jesus tée bdawachala, nducha
nda'a choniwenaica, liniqui licdaji shiwianaa
liwiba ricu, ya jaiwa lérrueyu lidunu liinane.
34 Jaiwa, licdba d4acairra, léejueda licalesau
mdaanui ya lima lirra lid'a washialicuerrica:
“iEfata!” (liwoéwa limaca, “jjiméecu!”).

35 Liydalimi, liwiba lid'a jécani éemi
liméecuwai, ya liinane madaacau saica léewa
litdaniacai sdicai. 36 Jesus bdnua nayd
jini éecharru naiiwani; ne d&awita libanua
jocubeecha naiiwani, mawi naiiwadedaca.
37 B4jialai nacdarrudacoo nacdbaca, nama:
“Quininama liméda saicai. {Caashia léewa

liméda naa'a jocani éemi néemique'e ya nda'a
jocani tdania natdaniaque'e!”

8

Jests yda cuatro mil chéniwenai iya

(Mt 15:32-39)

1 Aabai éerri bdaniu ndawacau ichaba
choniwenai ya jini nawdalia ndaaya'inaaca,
Jesus maida lishinaa éewidenaicoo ya lima nali:

2 —Nusintia  carrdni jindata  ndani
choniwenai, jiniwata jai matdlii éerri naya
nudjcha dani ya jini waaliani ndaya'inaa. 3 Ya
nubdnuacta naya jini ndayaca ndbana néerrau,
néewa majina naya inijbaa licu, jiniwata aabi
iinuene déecucheji.

4Lishinaa éewidenaicoo néeba liucha:

—¢Ne chita quéewoo wdaa naaya dani, jinicta
yéerri?

> Jesus sata léemiu naya:

—¢Chita mdanaba pdani iwdalia iya jini?

—Siete —néeba nayani.

6 Néenee libdnua nawdacoo ndaa'a
choniwenaica cainabi ricu, liwina licdaji ricu
nda'a siete paanica, ya néenee lidwinaami
lid saica Diosru, lipurraida ya lid lishinaa
éewidenaicoorru, ya naya jaiwa nashirrida
chéniwenai nacu. 7 Nawaalia lécchoo jdcai
ichaba cubdai rimi; Jesus ya saicai Diosru
nandcu, ya lécchoo libdnua nashirrida.
8 Quininama ndayaca cdashia namaacacoo
cdawaina, ya ujnibii cashidmui siete canasta
liya lid'a litabimi madaaquerricoo. 9 Nda'a
iyeneca urrdnini yaca cuatro milru. Jaiwa

Jesus liiwa lindwau, 10 liwdrroo lancha ricula
lishinaa éewideneu yaajchau, ya lidu lid'a
cainabi ji'ineerri Dalmanuta.

Nda'a fariséobini nasdta dabai sefial jocai
nacaba cdji

(Mt 16:1-4; Lc 12:54-56)

11 Naiinu nda'a fariséobinica naméda
yaacacoo Jesus vyaajcha. Ya quéewique'e
naméda lirra d&abai trampa, nasata liucha
limédaque'e dabai jocai nacdba caji,
quéewique'e néeneda  yaawacta Dios
badnuajani. 12 Jesus léejueda licdlesau maanui
ya lima:

—¢;Tada nasata naani choniwenai dabai jocai
nacaba c4ji? Nuyad yadawai numadca irrua
jiniminaa numédani icaba.

13Néenee limdaca nay4, ya léejoo liurrucocoo
lancha ricula lidu bajidla manua.

Eewidacaishi jécai ydawaiyi nashinaa nda'a
fariséobinica
(Mt 16:5-12)

14 Naa'a éewidenaicoo Jesus ydajcha namiya
mdaecha natée lyacaishi, ya banai rimi bashida
pdani nawdaalia lancha ricu. 15 Jesus fiwa nali:

—Icéba, yuchau lid'a levadura fariséobini
shinaaca ya lécchoo lid'a Herodes shinaaca.

16 Ne jocu nda léenaa néemi Jesus wowaini
limaca, ndaa'a lishinaa éewidenaicoo Jesus
yaajcha, natdania'ee nali waacoo:

—Lima walli lidni jocala wainda pdani.

17Jesus yaa'inaa léenaa, lima nali:

—;Tada im4d jinica irru pdani? ¢Ujnibii jocai
yaa léenaa éemica jini yaaca léenaa? ¢Iwaalia
iwiteu cabdlini wérri? 18 ;Iwdalia ituiu ya jocai
icabaca, ya iwiba jocai éemi? ¢Jocu édacaniu?
19 Quéecha'inaa nuchujida cinco paani nanacu
naa'a cinco mil washialicuenai, ¢chita maanaba
canasta cashidmui lishidami ydawacaida jini?

Naya éeba:

—Doce.

20 —Ya quéecha'inaa nuchujida néa'a si-
ete pdani nanacu naa'a cuatro milca, ¢;chita
maanaba canasta cashidmui yaawacaida jini?

Naya éeba:

—Siete.

21 Néenee lim4 nali:

—¢Ujnibii jocu yaa léenaa?

Jesus chuni baqueerri matuliyii lirricu lid'a
chacdaleeca ji'ineerri Betsaida

22 Lidwinaami Jesus ya lishinaa éewidenaicoo
ndiinu dabai chacdalee ricula ji'ineerri Bet-
saida, néenee ndinda lirrd baqueerri matuiyii
nasata liydA nawdwa yaajchau lidunuque'e
lindcu, lichunique'ini. 23 Néenee Jesus wina
licdaji nacu lid'a matuliyiica lijéda baawachala
chacaalee yucha jini. Néenee liwisa litui ita'aa
lichanaa naa'a licaajicoo lindcu lisdta léemiu
liyd dicta léewani licdbaca ja'a. 24 Néenee
licdba lid'a matuiyiica lima'ee:

—Nucaba washiadlicuenai Ujnini dicubaca ne
jineneu.

25 Néenee Jesus chdnaa nda'a licdajicoo litui
ita'aa baniu néenee liwana licdbacai. Néenee
lichuniwai lid'a matuiyiica licdba quininama

jucdmarranaa. 26 Néenee Jesus banua liibana
néerra jini lima lirru:

—Ojiwarruau chacaalee riculajoo, jini
jliwanirru néerrajooni.

Pé'eru mairri Jesus liyaca Mesias
(Mt 16:13-20; Lc 9:18-21)

27 Lidwinaami liéni, Jesus vya lishinaa
éewideneu ndau naa'a chacdalee jubini
litala lid'a cainabi ji'ineerri Cesarea Filipo
shinaa. Inijbaa licu Jesus sata léemiu lishinaa
éewidenaicoo:

—:Tana nama naa'a chdniwenaica tanashia
nuya?

28 Naya éebani:

—Aabi ma jiyacala lid'a Juan Bautista, dabi
ma jiyacala lid'a iiwaderri Dios chudni bainacu
Elias, ya dabi ma jiyadcala baqueerri néenaa
nda'a éewidenai Dios chudani bainacumi.

29 —Ya iy4 ¢tdnashia imda nuydi? —lisata naya.

Pé'eru éeba liucha:

—Jiydwa lia'a Mesiasca, lid'a Dios banuani
liméda sdicai choniwenairru.

30 Ne Jesus banua nayd jécubeecha natdania
linacu, liyacala lid'a Mesiasca.

Jestus liwadeda limdnalicau

(Mt 16:21-28; Lc 9:22-27)

31 Jesus chdnau léewida nayd, Nuya
Washidlicuerri Dios Cuuleeca arrunai'inaa
carruni jindata'inaa médacoo bajiala, ya
nachdani nuya nda'a salinaica, naa'a
sacerddtebini wacanai ya naa'a quéewidacani
ley shinaa. Lima nali, nuya ndiinuani'inaa,

ne matalii éerri ricila nucdwiaujoo. 32 Lidni
liiwani nali jucdmarranaa. Néenee Pé'eru tée
liyd bdawachalani ya licditacani. 33 Ne Jesus
lindcuau, licaba nali nda'a éewidenecoo ya
licdita Pé'eru, lima lirru:

—iJidanau nucha, Wawasimi! Jiya jdcai
caba léjta Dios cdbau'u, jiyd caberri léjta
washidlicuenai cadbau'u.

34 Jidiwa Jesus limdaida naa'a lishinaa
éewidenaicoo ya choniwenai, ya lima:

—Tanashia woOwairri limédacoo nushinaa
éewidenaicoo, limiya maecha liya jdjiu,
lidnaida lishinaa cruz ya jidu nuishiirricu.
35 Jiniwata lid'a wowerri liya léjta liwitee
wowau'u, jocuminaa liinu licawicau saica
Dios yaajcha; ne lid'a yuaquerri licAwicau
nunacueji ya lindcueji lid'a chuanshi
wasedeerrica, liwdsedaminaujoo. 36 ;Tdna
lisirbia washidlicuerrirru ligdanacta quininama
éerri, ya lidcacta licAwicau Dios yucha
bdawachala? 37 Jini éeneerri washidlicuerrica
lipdida quéewique'e liwdalia licawicau Dios
yaajcha. 38 Aicta dabi baini nundcueji ya
nushinaa chuanshi nacueji nandneewa ndani
choniwenai jocani éebida ya mamaarraca
cajiconaani, cha lécchoo nuya Washialicuerri
Dios Cuuleeca baiminaa nucdba liya, jaicta
nuiinu nusdlijinaa balibalicta lichunicayu ya
nudjcha majiconaani nda'a dngelbini.

1 Jesus lécchoo lima nali: Numd irra
yaawaiyi néenaa ndani yadaine dani nunaneewa

jocani'inaa maanali cdashia nacaba lid'a Dios
wdanacaalaca liinu lidananiyu.

Jestus bawachactau
(Mt 17:1-13; Lc 9:28-36)

2 Seis éerri lidwinaami, Jesus yau dabai duuli
dacai itala, litée lidgjcha yau Pé'eru, ya Santi-
ago ya Juan. Néeni, nananeewa, libAwachau
licAbacanau lid'a Jesusca. 3 Liibala ndawerriu
quirramini, cabalai wérri quininama yucha lid'a
nabddedaniquictani. 4 Jdiwa nacdba Elias ya
Moisés tdanianai naya Jesus ydajcha. 5 Pé'eru
ma'ee Jesusru:

—Quéewidacai, jsdicai wérri waya dani!
Waméda matalii cuita rimi: dabai jirru sai'inaa,
dabai Moisésru, ya dabai Eliasru.

6 Jiniwata nda'a éewidenaicoo cdarrudenaiu,
ya Pé'eru jocai lid léenaa lid'a limani liyaca.
7 Liyaalimi, dabai sdanai yurrucoo nandcu
catdmuana. Jaiwa aabai chudnshi, jidu sdanai
iibeji lima'ee: “Léewa nucuulee caniinai
nucdba liéni, éemiu lirru”. 8 Liydalimi,
nacdba'inaami natéejiu, jini nacdbani naajcha,
Jesus bacai rimi.

9 N4cula ndurrucoo ndacoo duuli itacha,
Jesis yaarra naya jocubeecha naiiwadeda
naya aabi runi lid'a nacabanica, cdaashia
Nuya Washidlicuerri Dios Cuuleeca cawiacoo
mdanali iibicha. 10 Linacu jiliéni nawdaliadani
nawita licuu, dawita nasata néemiu naya jajiu
tanashia 1€éji lid'a licAwiacoo maanalini {ibicha.
11 Nasata'ee néemiu Jesus:

—:Tanda namd naa'a quéewidacani ley
shinaaca Eliasca'ee arrunai iinu quéecha nacu?

12 Néenee léeba nachudni:

—Yaawaiyi arrunaa Elias iinu quéecha nacu,
liyaminaajoo lichuni quininamani. Tandawa
nama nda'a caashtaca arrunaacala Nuya
Washidlicuerri Dios Ctiiuleeca carruni jindatayu
ya nachdani nuyd. 13 Ne nuyd ma irru Elias jai
linucai, ne naya naméda lidjcha 1éjta nawdwau,
l1éjta litdnau'inimi limayu'u lindcu chaa.

Jestus chuni bdaqueerri icuulirrijui waalierri

espiritu maashii
(Mt 17:14-21; Lc 9:37-43)

14 Quéecha ndcu'inaami néejoocoo ndaacoo
nayactala nda'a dabi néenaaca éewidenaicoo
Jesus yaajcha, naiinu nandcu ichabani wérri
choniwenai natéeji, ya dabi quéewidacani ley
shinaaca méda ydaqueneu naya ndajcha. 15 Ne
nacdba'inaami Jesus, quininama nacanacau
natda lirrd nacdarrudacalau. 16 Néenee Jesus
sata léemiu naya:

—¢Téna ijutau iméda iya ndajchai?

17 Ne baqueerri yaairri liya néeni léeba:

—Quéewidacai, nuinda nucuuleu aani,
waaleerri dabai espiritu mdaaquerri liya
machudni. 18 T4dshia ndcucha liydcta jini,
lid'a espiritu liwinani liucani cdinabi ricula;
ya cacdli jidu liwdlicueji, liwana lid'a muéda
léu, ya limaacau cadacani. Ne nusata jishinaa
éewidenaicoo yucha najédaque'e liucha lid'a
espirituca, ne jocai néenaa.

19 Jesus éeba'ee:

—jChoniwenai jocani éebida! ¢Cachalita
arrinaa nuya yaajcha mamadaarraca jini?
¢Cachadlita arrunaa nuwdanta yaajcha jini?
Inda liérra iculirrijui mayala aani.

20 Néenee natée lid'a icuulirrijui Jesusru.
Ne quéecha'inaami espiritu cdba Jesus,
liwdna icuulirrijui cucunacoo, jadiwa licau
cainabi ricula liwdéwanaanicoo cacalibee jidu
liwdlicueji. 21 Jesus sata léemiu lisdlijinaa:

—¢Cachalitami liwaalia chaiqui jiliérra?

Lisalijinaa éeba:

—Ricue samalitaqui jini. 22 Ya ichabachu
liérra espirituca liucani chichdi ricula ya shiatai
yaacula, liinuaque'ini. Jéewacta jimédacani
wali, carruni jindata jicdba waya ya jiyuda
waya.

23 Jesus ma'ee lirru:

—¢Chita ‘Jéewacta jimédacani’? jQuininama
éewacoo lirru lid'a éebiderri nunacu!

24 Néenee lisdlijinaa lid'a icuulirrijuica
limaidada:

—Nuya éebiderri. {Jiyuda nuéebida mawi!

25 Jesus caba'inaami ndawacacoo ichaba
chéniwenai, licdita lid'a espiritu madashii,
lima'ee:

—Espiritu jocai inda tdaniaca ya mawibai
nuya wana jijiacoo liucha liérra icuulirrijuica
ya ujéejoo jiwarruacoo lindcu mawia.

26 1id'a espiritu limdidada, liwdna icuulirrijui
cucunacoo. Jaiwa lijidu liuchai, limdacani
jicd'a mdanali, tdnda ichaba ma maanalicalani.
27 Ne Jesus wina licdaji nacu, libarruedaque'ini;
jaiwa libarroo lid'a icuulirrijuica.

28 Néenee Jesus warroo daabai cuita licula,
jaiwa lishinaa éewidenaicoo sata néemiu liyai
naya bitau:

—¢:Tanda jocu wéenaa wajéda liérra
espirituca?

29 Ne Jesus éeba'ee:

—Liéni demonio chdica'a jidirriu bacai
oracion ya ayunoyu.

Jestus iliwadeda chamaichu limaanalicau

(Mt 17:22-23; Lc 9:43-45)

30 Quéecha'inaami ndacoo chéni, naydctami
nayaca nabésunau Galileai. Ne Jesus jdcai
liwéwai dabi yda léenaa tdshia naya jini,
31 jiniwata éewiderri liya lishinaa éewidenaiu
lidjcha. Lima'ee nali:

—Nuya  Washidlicuerri Dios Cuuleeca
néntregaani'inaa naya nali naa'a
washidlicuenaica, ya naiinuaminaa nuyajoo;
ne matalii éerri ricula nucdwiaujoo maanalicai
yucha.

32 Ne nayd jocai nda léenaa néemica liucha
cdarru nasata néemiwani.

cTanaji lid'a mawiyii cawénica?
(Mt 18:1-5; Lc 9:46-48)

33 Néenee naiinu chacdalee ji'ineerri Caper-
naum. Nayd'inaami cuita ricula, Jesus sata
léemiu naya éewidenaicoo ligjcha:

—¢Téna ijutau ydacoo inijbaa licui?

34 Ne jadiwa manuma naydi, jiniwata inijbaa
licuu jutenaiu ndiinuca tanashia mawi cawénii
wérri naiibicha. 35 Néenee Jesus liwdawai,
limaida naa'a doceca, lima nali:

—Tanashia  wowerri  quéecha  ndcu,
arrunai'inaa ndishiirricuu quininama yucha,
ya lishirrueda nali quininama.

36 Jaiwa libarrueda béewami nali baqueerri
samalita, jaiwa liwina lind licdlau jini lima nali:

37 —Té&nashia rishibierri nuji'inaa ndcu
baqueerri samalita 1éjta liéni, rishibierri nuya;
ya lid'a rishibierricta nuydni, jocai babaujta
lirrishibia nuya, ya lécchoo lid'a banuerri nuya.

Ne lid'a jocaicta yda wajuntani, ydairri
wdajcha
(Mt 10:42; Lc 9:49-50)

38 Juan ma'ee lirru:

—Quéewidacai, wacaba baqueerri jéderri de-
jdiwa waprubibia liucha jini.

39 Jdiwa Jesus éeba'ee:

—]J6cai iprubibia liuchani, jiniwata lid'a
méderri jocai nacdba caji nuji'inaa nacu, jocai
éewa litdania madashii nundcueji. 40 Ne
lid'a jocaicta ya wajuntami, ydairri waajcha.
41 Matuinaami tdnashia yaairri irra dabai baasu
shiatai iya Cristo shinaaca, ydawai numa irru
liwdaliaminaa liwéniujoo.

Lid'a carrunatai caacoo jiconaashi ricula
(Mt 18:6-9; Lc 17:1-2)

42 “Matuinaami tdnashia waneerri nacdacoo
jiconaashi ricula ndani dabi jubini éebidenai
nunacu, Dios castigaa liya, saictami nduca
manua yaaculani dabai iiba weérri liwanacoo
nabdjini lindcula. 43 Ne jicdajiquicta
wana jicdacoo jiconaashi ricula, ujiméda

maashii, jicd'a lid'a wichuerri jicaajiu;
sdicai jiwarruacoo macdaji daacairra, ne
jocubeecha chamai jicaajiyu jiau jibarruacoo
infierno ricula, chaléeni joctala chichdi éewa
lichacacoo. [ 4 Chaléeni joctala mdanali
daldnai, ya chichdi jécai chdcacajiu.] 45 Ne
jiibacta wana jicdacoo jiconaashi ricula,
ujiméda madashii, jica'a lid'a wichuerri jiibau;
sdicai jiwarruacoo dacairra macawa, he
jocubeecha chamai jiibayu jidu jibarruacoo
infierno ricula. [ 46 Chaléeni joctala mdaanali
daldnai, ya chichdi jécai chacau.] 47 Ne
jituicta wana jicdacoo jiconaashi ricula,
ujiméda madashii, jica'a lid'a jijédanica
jituiu; sdicai jiwdrruacoo batui tuishiyu
Dios wanacaalactaca ricula, ne jocubeecha
chamatui jitulyu jicdu infierno ricula.
48 Chaléeni jéctala mdaanali daldnai, ya chichai
jocai chacacajiu.

49 “Jiniwata quininama mindajoo nasalau
chichaiyu, liwébwau  limaaca  arrunaa
wabésunacoo ichaba cachaninai {ibeji.
50 ITwiduma sdicai; ne jdicta majuwacani, ¢chita
quéewau éewa iwana lisirbia baniu jini? Iya
l1éjta iwiduma saicaica, sdica iya iyawaacoo.”

10

Jesus éewida linacu lid'a jocubeecha
namdaca yaacau

(Mt 19:1-12; Lc 16:18)

1 Jestus jidu Capernaum néenee, jaiwa lidu
Judea shinaa cainabi itala, cdiwia jidctejcoo

Jordan shinaa cainabi itala. Néeni néejoo
ndawacacoo _ lirrat naa'a = chdniwenaica,
jdiwa léejoo léewida nayai 1éjta limédau'uni
séewirrinaa. 2 Aabi fariséobini narruniu
Jesusru, quéewique'e néneda nacaba wani,
nasata néemiu wani washialicuerri léewacta
limdaca liinu, 1éjta wawitee bainacu. 3 Jaiwa
léeba nachudni:

—c:Tana Moisés banua imédacai?

4 Namad'ee:

—Moisés maca néewaca namadaaca naniinaiu,
lid nali dabai cdashta namdaaca yaaca'inau.

> Néenee Jesus ma nali:

—Moisés yaa irru liérra wanacaalashica liya
jurricacala iya. 6 Ne quéechanacu'inaami Dios
quénuda cainabi, Dios quénuda washialicuerri
ya linetoo, 7 Lindcu jiliéni washidlicuerri shirriu
lisalijinaa yucha ya litiwa quéewique'e cdinu
liyd. & Ne naya chamata léjta choniwenaica
dabaiminaa nayaja. Cha'a joca chdmata naya
mawidjani bdcaicai. 9 Lindcue jiliéni lid'a
washidlicuerrica jocai éewa lishirrica lid'a Dios
rundanica.

10 Jai'inaami naya cuita riculai lishinaa
éewidenaicoo sata néemiu liya lindcue jiliéni.
11 Jesus ma'ee nali:

—Tanashia lid'a maaquerri liinu ya licasau
baquetoo ydajcha, liméda madaashii liinayu
rundcula rud'a quéecha ndcu saumica.
12 Ya {inetoo madacacta runeerriu ya rucdsau
baqueerri yaajcha, chdi cdbacanaa ruméda
rufinayu maashii.

Jesus yaa sdicai nali nda'a saamanaica
(Mt 19:13-15; Lc 18:15-17)

13 Natée Jesusru dabi sdamanai lidunuque'ini;
ne naa'a éewidenaicoo jaiwa nacadita nda'a
téenei lirruni. 14 Jesus cdba'inaami jini lidni,
iwirri liwowa ya lima nali:

—Imaaca sdamanai iinu nuli, ya u'iprobibia
nuchani, jiniwata naa'a éebidenai Dios
nacu, léjta ndani sdamanaica, jocai €éewa
naiinuminaa Dios néerra. 15> Ydawai numa irru
jocta éebida Dios nacu leJta naani sdamanaica,
jocai éewa liwarroocoo néerra.

16Jdiwa lindcuda lim4 licd sdamanai, jdiwa lid
nali sdicai nayai lichdnaa licdajiu nanacu.

Bdqueerri washidlicuerri ricuerri tdania
Jesus ydajcha

(Mt 19:16-30; Lc 18:18-30)

17 Jai'inaa Jesus jidu liwina lidjabau,
baqueerri washidlicuerri cdnacau liinuca
lituyau lirry, lisata léemiu jini lima lirra:

—Quéewidacai  saicai, itdna  arrunaa
numédacai quéewique'e nuya Dios ydaajcha
mamaarraca’?

18 Néenee Jesus ma lirru:

—¢Tada jia nuji'inaa sdicai? Jini sdicai, bacai
Dios. 19]ia léenaa nda'a Dios wanacaalau'uca:
‘Ujiinua; Ujima baquetoo yaajcha jiinu yuchau,
(ujima baqueerri yaajcha jiinirri yuchau
lécchoo); ujinédu; ujiméda jinuma yuwicau
baqueerri nacucha; ujichdlueda; cawaunta
jisalijinau ya jitiwa lécchoo.’

20 Néenee limd Jesusru lid'a washialicuerrica:

—Quéewidacai, quininama lidni numédani
icuulirrijuicteji nuya.

21 Néenee Jesus cdba lirru caniinaa licdba liyai
lima lirru:

—Chdaucta jirra &abai rimi mawi: Jiau,
jiwénda quininama lid'a jiwaalianica ya jia
nalini nda'a carruni jindatanica. Jiwdaliaminaa
méenaami chaléeni dacairrajoo. Néenee jiinu
jijinanicoo nudjcha.

22 Néenee lid'a washidlicuerrica, linisa'inaa
léemi lid'a Jesus mani lirru, lidrrucueda
liwdwau lidwai madashii wérrica liwdwa
yaacoo, bajialaca ricuerricani.

23 Néenee Jesus cdba nda'a lishinaa
éewidenaicoo yéenai litéeji limd nali:

—iTraawajui wérri nali naa'a ricubinica
nawarrua'inau Dios wanacaalactalaca!

24 Néenee naa'a lishinaa éewidenaicoo
nacdarrudau néemi lichudni, ne Jesus éejoo
lima nali:

—Nuéenibi, jtrdawajui wérri nali naa'a
maaquenai nawowau warruwa nacu
nawarrua'inau Dios wanacaalactalaca!
25 Trdawajui mawi bdqueerri ricuerrirru
liwarrua'inau Dios wanacaalactalaca liucha
léjta dabai caméeyu jocai éewa libésunacoo
ishidui tui ricueji.

26 Néenee nacarrudau wérri néemicani
nama'ee naliwaacoo:

—c:Yaawaicta liani, tana éewa liinu Dios
néerra?

27 Néenee Jesus cdba nali lima nali:

—Choniwenai jocai néewa naméda lidni, ne
Dios, léewaca liméda, ne Dios léewaca liméda
quininama.

28 Jdiwa Pé'eru ma lirrui:

—Waya  wamadacani quininama lid'a
wawdalianimica, quéewique'e wéewa wasiguia
jiya.

29 Jesus éeba'ee:

—Ne ydawaiyi nama irrd matuinaami
maaquerricta nundacueji o nuchuani nacueji
sadlwerrica limaacacta liibanau, o léenajinai, o
léenajetoo, o lituwa, o lisalijinaa, o léenibi, o
cainabi, 30 lirrishibiaminaa lirricu liéni éerrica,
cien cuita yucha mawi, léenajinai, leenajetoo
litiwanai, léenibi ya cainabi, baawita namurru
iya namédaque'e irrd madashii; ya lid'a
éerri linuerrica iwdaliaminaa cawicashi
jocai amdarra. 31 Ne ichaba nda'a choque'e
caweéninica, naydminaa maweénini'inaa; ya
ichabaminaa chdéque'e nda'a mawéninimica,
nayaminaa caweénini'inaa.

Jesus liwadedeerri matalichu
maanalicala'inaa liyd

(Mt 20:17-19; Lc 18:31-34)

32 Nd'eewoo Jerusalénra, Jesus jinerriu
éewidenaicoo béecha. Ne naya caarrudenaiu,
ne nda'a yaainecoo lishiirricu cdarruni.
Jesus éejoo limaida nda'a doce éewidenaicoo

baawachala, jdiwa  lilwa nali lid'a
libésuna'inaacoo. 33 “Léjta icabau'uni,
waya yaaineu Jerusalénra, chaléeni

nuyd Washidlicuerri Dios Cuulee'inaaca
néntregaani'inaa nuya nali nda'a sacerdotebini
wdacanaica, ya nali nda'a quéewidacai ley
shinaa, nawanaminaa ndiinuacojoni nuya, ya
néntregaaminaajoni nuya nali nda'a b4jirra

cdinabi itesanaca. 34 Nacdidaminaa nuy4joo,
nawisadaminaa nuya, ndiinuedaminaa nuya
ya ndiinuaminaa nuydjoo; ne matali éerri
yawinaami  nucdwiaminaujoo  maanalicai
yuacha.”

Santiago ya Juan satenai aabai sdicai
(Mt 20:20-28)

35 Santiago ya Juan, Zebedeo éenibi, narruniu
Jesusru nama'ee lirru:

—Quéewidacai, wawowai jiméda wali dabai
sdicai wasdtani'inaa jiucha.

36 Ne lisata léemiu nayai:

—c:Tana iwéwai numéda irrai?

37 Namad'ee lirru:

—Jimaca wali jiwana wawdaacoo
jiwdnacaalactaca balibalictaca baqueerri
saicaquicteji ya baqueerri apaulicueji.

38 Jesus éeba'ee:

—Iyd jocaiyaa léenaa isdtanica. Nuya carruni
jindata'inaa namédaca ya ndiinua nuya. ¢lya
éenaa iméda carruni jindata ya maanali iya 1éjta
nuya?

39 Jdiwa néebai:

—Weéenani.

Jesus ma'ee nali:

—Iya carruni jindaatani namédaca ya maanali
iyd 1éjta maanali nuyd; 40 Ne iwdayu'inau
sdicaquictejica o apaulicueji, jocai nutdoca nua
irrd, ne nda'a nusalijinaa winani quéecha,
nawa waaine'inau néeni narra.

41 Quéecha'inaami néemicani nda'a aabi diez
éewidenaicoo, jaiwa iwirri nawowai Santiago

yaajcha ya Juan. 42 Ne Jesus maida'ee nali
lima'ee:

—Léjta yaayu léenaani, ndiibi nda'a jocani
éebida, 4i wanacaleerri nayad ja'a mawi
maanui cdbacoo naucha, ya naa'a maanuini
cdbacoo dacai nacdbacoo dabi yucha. 43 Ne
iibicha jocai éewa chdacaarra. Baawacha
waucha, iy4, lid'a wowerri maanui limédacoo
iibicha, arrunaa lisirbia quininamarru. 44 Ne
lid'a iibicha woéwerri limédacoo cawéniyu
arrunaa lishirrueda aabirru. 45 Jiniwata Nuya
Washidlicuerri Dios Cuuleeca, {inuca jdcai
nasirbia nuli, nuyd Ilinuerri nusirbiaque'e
nali, ya maanali nuyd quéewique'e nuwaseda
ichaba jiconaa.

Jests chuni Bartimeo matulyiica
(Mt 20:29-34; Lc 18:35-43)

46 Tidwinaami Jesus Iinu d&abai chacdalee
ricula ji'ineerri Jericé ndajcha naa'a lishinaa
éewideneu. Jayaali najiau Jerico ricula,
ichaba chdéniwenai yaajcha, néenee baqueerri
matuiyii ji'ineerri Bartimeo, licuulee lid'a
Timeoca, wadairriu liydca inijbaa éemanacu
sateerri  warriwa  choniwenai  yucha.
47 Léemi'inaa liyaca Jesus Nasaret sai, néenee
limdida lid'a matuiyiica lima'ee:

—iJesus, David tdqueerrimi, carruni jindata
jicdba nuya!

48 Néenee Ichaba cdita liyd quéewique'e
manumata liydca, ne limdidada dandanshiyu
mawi:

—iJesus, David tdqueerrimi, carruni jindata
jicdba nuya!

49 Néenee Jesus barruawai limé'ee:

—Imaida lirru.

Néenee namaida lirrui matuiyiica nama lirru:

—Caddanani, jiwowa, jibarroo, limaida jirru
lid'a Jesusca.

50 Néenee lituca lishinaa sdbanawai 1éjta ru-

ana lid'a Bartimeoca léenu libarruacoo liinu
Jesus néerra. 51 Néenee Jesus sdta léemiu jini

lima lirru:

—¢Tana jiwowai numéda jirrui?

Lid'a matuiyiica limd Jesusru:

—Nuwacali, nuwowai nucabaca bdaniu.

52 Néenee Jesus ma lirru:

—Jéewa jidcuwai. Nunisa nuchuni jiyai
jéebidacala nunacu. Madéjcanaa léewa
lichAbaca lid'a matuiyiica lidu Jesus ydajcha
inijbaa licui.

11

Jesus warroo Jerusalénra
(Mt 21:1-11; Lc 19:28-40)

1 Quéecha'inaami urruni naya Jerusalénru,
d'a chacdalee Betfagé ya Betania ricu, urruni
lirru lid'a Olivos shinaa awdacaca, Jesus banua
chamata lishinaa éewidenaicoo, 21lima'ee nali:

—Yaayu'u 4dabai chacdalee piitui rimi
juntami, iwarruaminau néerrajoo linuminaa
dabai burro bdjerriu, jini {irracajiu ita'aa
yjnibii. Iwésedani ya ta indaque'e jini. 3 Ne
dabi satacta néemi iyd tanda imédani, ima

nali wawacalirru naani, ne liydalimin léejueda
irrgjoni.

4 Jaiwa ndawai, ndiinu lindcu lid'a burroca
cdaye ricu, bdajerriu cuita numa licu, jdiwa
nawdseda jini. 5 Aabi ydaine naya néeni nasata
néemiu naya:

—c:Tana imédai? ¢Tanda iwaseda liarra
burroca?

6 Ne néeba nachudni léjta Jestis mayu'u nali;
jaiiwa nainda ndacuwai. 7 Néenee namdaca
ndabalau burro ita'aa ta natée Jesusru jini.

Jdiwa Jesus irrau burro ita'aa. 8 Ichaba
daquinia ndabalau inijbaa licu, lid'a Jesus
bésunactacoo, ya aabi daquinia dicuba ndcai
nawichua bachdida licu. 9 Ya nda'a ydainecoo
libéecha ya lishiirricu, namaidada'ee:

—iCawéni weérri! iSaicai wérri linuerri
liji'inaa ndcu Wawadcali Diosca! 10 jSdicai wérri
liinuca lid'a wanacaleerrica, léjta wawérri
Davidmi wanacaalactamica lishinaami sdictai
wérri! jCawéni wérri Jesusru dacairra!

11 Jesus warroo Jerusalénra jadiwa lidu templo
néerra. Licdbadeda litéejiu néenee ta lidcoo Be-
tania néerra ndajcha naa'a doce éewidenaicoo,
niwata jai tdicalacai.

Jesus mandisierri higuera jini ita

(Mt 21:18-19)

12 Aabai éerri ricila, najid'inaamiu Betania
ricueji, Jesus sintia inaaishi. 13 Déecucheji
licdba dabai higuera cabdinai, jaiwa lirruniwai
licAba catactani, ne liinu licaba liydwoo

libdinaaca, jocala léerdi lid'a litau. 14 Néenee
lima higuérarrui:
—ijJiniminaa mawia éejoo liiya jita mawid!
Lishinaa éewidenaicoo néemini.

Jestus yuca templo ricucha nda'a wéndenaica
(Mt 21:12-17; Lc 19:45-48)

15 Lidwinaami Jesus {inu Jerusalénra ndajcha

nda'a lishinaa éewidenaicooca. Quéecha'inaa

liwarruacuwai (lishinaa patio itala lia‘a) templo

maanu1ca néenee licidba naa'a wéndenai néeni
ya nada'a wénenai lécchoo. Néenee ya ta

liuca bindawala jini. Lindawida nashinaa mésa

nda'a cambianai warrdwa choniwenairru, ya

ndarrubai nda'a wéndenai paloma, 16j6cu linda
jini'eecha bésuneerriu templo ricueji tdnashia
natéenii. 17 Néenee léewida naya limd nali:

—]Jai tdnacuwai,

‘Nubana ji'inaaminaa cuita na'dracta'inaa
nda'a quininama choniwenai yéenai
cainabi ita'aa’,

ne iyda médani léjta dabai utawi canédibini

shinaa. (Jesus ma nali lidni nda'a wéndenaica

nachdlujuedacala choniwenai.)

18 Néemi'inaa lid'a Jesus médani nda'a
sacerdote wdacanai ya naa'a quéewidacai
ley shinaa, néenee namurru chitashia
ndiinuau'u'inaa  Jesus  jini, caarrucaa
nacabacani, niwata quininama chdéniwenai
cdarrudau néemi léewidacala, sdicta néemi
lécchuni. 19 Ne catdawaca'inaa, Jesus
jildu lirricucha lid'a chacaaleeca lishinaa
éewidenaicoo yaajcha.

Higuera maataica miishiyii

(Mt 21:20-22)

20 Manulacai'inaami néejoo nabésunacoo
higuera juntami, jaiwa nacdba jini miishii
lijichu yaajchau. 21 Néenee Pé'eru, lédacaniu
bésuneerricoo, lima'ee Jesusru:

—Quéewidacai, jicdbate, lid'a higuera
jimandisiani miishiyii.

22 Jesus éeba'ee:

—Eebida Dios nécu. 23 Ne baqueerri
choniwerri  éebidacta liwdwa yaajchau
Dios nacu éewerri limd lirru lidni duaulica:
‘iCachéerra, jichanau manud ydacula!’, ya
yaawaa léebidaca chaminaa libésunacoo 1éjta
limayu. 24 Tdndawa numd irrd quininama
lid'a isatani Dios yucha, éebidani jdi iinucai,
ya irrishibiaminaajoni. 25 Ne jdicta isdta iya
Dios, ipérdonaa yaacau jaicta mdaashii imédani
irrawacoo, quéewique'e isdlijinaa yaairri dacai
liméetuaque'e ijiconaa lécchoo. [ 26 Ne joctaca
ipérdonaa, chacabacanaa 1isdlijinaa ydairri
dacai jocai lipérdonaa ijiconaa lécchoo.]

Lid'a wanacaalacta Jesus shinaa

(Mt 21:23-27; Lc 20:1-8)

27 Lidwinaami lidni néejoo Jerusalénra.
Nacula Jesus jinaniu templo ricu, jaiwa
narruniu lirrtdi naa'a sacerdétebini wacanai,
nda'a quéewidacai ley shinaaca, ya nda'a
salinaica, 28 ya nasdta néemiu wani:

—¢Tana witeeshiyu jiuqueda nashinaa naa'a
cawendacani templo ricu? ¢Tana yda jirru
witeeshi jimédau'inaani?

29-30 Jesus éeba'ee nachudni:

—Nuya lécchoo nusata nuéemiu iya: ¢(Tana
banua Juan Bautistaca, Dios o washidlicuenai?
Feba nulini. Ne fiwacta nulini, nuydminaa
lécchoo nuiiwaminaa irru tdnashia witeeshiyu
numéda 1€éji liéni.

31 Jdiwa nachdnau najutacoo nayd wdaacoo:
“Ne wamacta lirrua Dios banuani, limaminaajoo:
‘Néenee, ¢ne tanda joca éebida lirrai?’
32 Ne wamdacta washidlicuenai bénuani,”
liwirriminaa chdéniwenai wOwa wadaajcha,
quininama ydine léenaa ydawaiyii, Juan tdania
yaawaiyi Dios ricueji. 33 Jdiwa néeba Jesusrui:

—]Jo6cu waa léenaa.

Néenee Jesus éebai:

—Ya nuya chaja'a joca nuiiwa irru tanashia
witeeshiyu numéda 1€éji liéni.

12

Lid'a _licabacanaaca naa'a
catraawajaacanica mdashiicanica

(Mt 21:33-36; Lc 20:9-19)

1 Jesus litdania nali licAbacanaayu. Limd'ee
nali: “Baqueerri washidlicuerri lidabana uva
yaanai, jaiwa lirrijjcueda litéejii; lichdnau
lichuni liarrui limédacta'inaa vino, jaiwa
libarrueda dabai torre quéewique'e lituyacani
quininama. Néenee lid nali jini lishinaa
shinaashiwai aabi traawajadorbinirru,
jaiwa lidwai. 2 Léerdi'inaami ndawaqueda
banacali 1ita, libdnua baqueerri lishinaa
trAawajadorru yaairri lidjcha, lisdta nducha
nda'a cdabanacani lishinaa cainabi ita'aa,

léenaa lid'a shinaashi éenaaca banacali ita
litocani'inaaca. 3 Ne jdiwa nawina liydi,
naiinuedaque'ini nabanuani chdaji macaaji ricu
sdi. 4 Néenee lid'a liwacalica libdnua baqueerri
léenaa, ne lidni nawanani catuca liwita nacu
ya nacditadeda liya. 5 Libanua baqueerri jaiwa
ndiinua jini. Lidwinaami libdnua dabi ichabani;
ya dabi nabasedani ya dabi ndiinuani.

6 “Ujnibii limdacau lirru baqueerri: Lictulee,
caniinai wérri licabaca. Ultimo libanua
liya lipénsaa lirruwoo: ‘Cajbami cawdaunta
nacaba lidni nuctuuleeca.” 7 Ne nama naliwoo,
nda'a caabanacanica: ‘Lé'inaa 1éju liani
rishibierri'inaa lid'a madaacaderricoo jaicta
maanali lisdlijinaajoo, waiinuani washinaa dani
quininama.’” 8 Jaiwa'ee nawina jini, ndiinua
jini ya nduca jini limaashiicaimi bindawala
bandacali yucha.

9 “;Ya tdna imd irriwoo tana liméda lid'a
liwacali lid'a banacalica? Ya lidminau liinuaca
nda'a cdabanacanica, liaminaa lid'a banacalica
dabirru.

10 “;J6ca ilia icdbau lid'a Dios chudnica?
Limactaca:

‘Cristo 1éjta lid'a libaca nachaninica ndaa'a
camédacaica,
liyd'inaawa {iba chunsai saicaca.
11 Liani limédani lid'a Wanacaleerrica,
ya waya carrudenaiu.” ”

12 Néenee nda'a wdnacaleenai judiobini
nawOwai'e natée Jesus preso, jiniwata ndaca
léenaa liméda licdbacanaa nanacula. Ne cadarru
nayai choniwenai nacueji, néenee namadaaca
jini, ya ndawai.

Lindcu lid'a napdidau impuesto
(Mt 22:15-22; Lc 20:20-26)

13 Nabadnua Jesus nda'a dabica fariséobinica
ya lishinaa néenaa ndaa'a Herddesca,
quéewique'e nawdna lima dabata naucaque'e
lindcue jini. 14 Nayd jandrra ma lirruni:

—Quéewidacai, waa léenaa jimani ydawaiyi,
jocala jinda natée jiwitee jini caarrucala
jicdba choniwenaica, dabenaacala jimédacoo
quininama chodoniwenai ydaajcha. Jiya
éewiderriu ydawaa léjta Dios mayu'u. ¢Saicai
weérri wapdaidacta impuesto lirru lid'a romano
wacalirru, o jocta wapdida? ¢Arrunaa wapaida
0 jocuwee wapaidani?

15 Ne Jesus, vyairri léenaa nawdwaicala
naméda lirru maashii, lim4 nali:

—¢Ténda iméda nuli trampa? Inda nuli dabai
moneda nucdba aani.

16 Natée jini, ya Jesus ma nali:

—¢:Tana naani 1éji liérra ya liérra ji'inaa
tdnerricoo linani nacu?

Nama'ee néebacani:

—César, romanobini wacali.

17 Néenee Jesus ma nali:

—Ne yda lirru lid'a César tanashia lishinaa, ya
Diosru lid'a lishinaa lécchoo.

Ya lid'a léebau nauchani nacaarrudau werri
néemicani.

Lid'a nasdtau néemiu lindcu lid'a
nacawiactacoo

(Mt 22:23-33; Lc 20:27-40)

18 Néenee ndau nacdba Jesus dabi néenaa

naa'a saduceoca. Nama'ee naani ndaa'a

maanalinica jocani éewa nacdwiacoo mawia;
tdda ndau nali nama cha'a:

9 —Quéewidacai, Moisés maacani tanerriu
baqueerri washialicuerri maanali cdinui ya jini
liciulee ruajcha rud'a liinuca, lid'a léenajirrica
liwinaminaa liinu rua‘'a maanirriuca, naa'a
léenibi jidinecoo, mdaaquenaimicoo leenlblyu
lid'a léenajirri maanalimica. 20 Wée sdicai
werri, ditee ja'a siete 1éenajinai, lid'a quéecha
nacu sdica caserriu, jdiwa mdanali jini jocai
madaca licuuleu. 21 Néenee lid'a lishiirricusaica
lichsau rudjcha rud'a manirriuca, liya
chai maanalica jini mdacani licuuleu.
Chacdbacanaa lid'a baqueerri léenajirri
lishiirricusai 1lécchoo, 22 ya ndajcha nda'a
sieteca; ne jini wérri éeneerri limdaca licuuleu.
Néenee madanali rud'a liinumica. 23 Wée
saicai wérri, jaicta rucawiaujoo, naya naajcha
waacojoo bdaniu, ¢Tanashia néenaa ndaani
runirri'inaa ndani sieteca yéenaimi ruajcha
cadsenaimiu?

24 Jesuis ma'ee nali:

—Iyd ydquenaiu weérri 1iyadca, jocala
yaa léenaa lid'a tanerricoo ya lid'a Dios
witeeca. 25 Jdicta mdanalini cdwiaujoo, nda'a
washidlicuenaica ya nda'a iinaca jocuminaa
nacdsau, ne chdminaa naya léjta angelbini
yéenai dacairra. 26 Léjta jdicta madaanalini
cawiawai, ¢Jocu ilid iya, lia'a cdashta Moisés
tdnanimica? Moisés caba'inaami daabai
banacali éemacoo liydca ne jini balanaa.
Dios ma'ee Moisésru: —Nuyd jda liérra Dios
néebidanimi nacu lid'a Abrahamca, ya Isaac

ya Jacob. 27 jYa Dios jécai mdanalini shinaa,
Dios nashinaa nda'a cawinica! Tandawa iwitee
werri iya yuquerriu liyaca. Dios ma'ee cha'a
dawita maanalini nayd, cawiniyaca.

Liwdnacaala mawi cawéni wérrica
(Mt 22:34-40)

28 Lirraniu Jesusru baqueerri néenaa nda'a
éewidenai Moisés chuani éemerrimi Jesus méda
yaacau'u choniwenai yaajcha. Lia'inaa léenaa
Jesus éeba nachudni sdica, néenee lisdta léemiu
jini 1écchoo lima'ee lirru:

—c:Tana ndiibicha naa'a Dios wanacaalau'u
cawénii mawi quininama yucha?

29 Ne Jesus ma lirru:

—Le Dios wanacaalau'u cawénii mawi
quininama yucha liani: ‘Israel shinaa
chdéniwenai, éemite lidni: Wawdcali, washinaa
Dios, Wawdcali Dios bacai rimi. 30 Tdda arrinaa
caniinaa jicaba jiwacali Dios quininama jiwoéwa
yaajchau, quininama jicawica yaajchau,
quininama jiwitee ydajchau ya quininama
jildanani yaajchau.’ Liyawa Dios wanacaalau'u
cawénii mawi quininama yucha lidni. 31 Ya
lid'a yéerri lishiirricu lid'a Dios wanacaalau'u
cawéniica cha léjta lidni: ‘Arrunaa caniinaa
jicdba aabi léjta jiya jajiu.” Jini aabai Dios
wanacaalau'u mawi cawéniica nauchaja liani.

32 Néenee lid'a éewiderri Moisés chudni ma
lirru lid'a Jesusca:

—Sdaicai jimaca, Quéewidacai. Yaawaiyi
jimacaa bacai rimi Dios, jini baqueerri mawi
liticha. 33 Arrunaa caniinaa wacdba Dios
quininama wawoOwa ydajchau, ya quininama

wawitee ydaajchau, ya quininama wacawica
yaajchau ya quininama wadanani yaajchau.
Arrunaa caniinaa wacdba wayacchuniu léjta
waya jdjiu. Cawénii mawi nducha ndaa'a
cuéshinai wéemani waa Diosruni, ya quininama
naucha nda'a dabata ndiindani altar itala.

34 Jesus cdba'inaa lid'a quéewidacai ley
shinaaca, léeba liwitee saicaiyu jini, néenee
lima lirru:

—]Jocai déecucha yaaca Dios
wanacaalactalaca.

Néenee nda'a éemenai nayacani, jocu naa'a
nawowau nasatau néemiu lid'a Jesusca.

¢cTana lisalijinaa bdinacu sanami lid'a
Mesiasca?
(Mt 22:41-46; Lc 20:41-44)

35 Jesus yéerri liydca templo ricu éewiderri
liyaca, ya lisata léemiu:

—:;Tanda namd naa'a quéewidacani ley
shinaaca lécala lid'a Mesiasca néenaa nda'a
Davidca? 36 Le Davidja liérra, tdanierri Espiritu
Santo dananiyu limd'ee:

‘Lid'a Diosca lima nushinaa cawanacaalacai:
Jiwdau nuli sdicaquictejica,
cdashia nuwaalia jijinaiu jidjabalau’.
37 ¢Chita quéewau lid'a Mesiasca David
cuuleequi jinini, liyd jajiu limani liwacalica?
Naa'a choniwenai, ichabani néemi nawdwa
yaajchau Jesus chudni.

Jesus lia najiconaa naa'a quéewidacani ley
shinaaca
(Mt 23:1-36; Lc 11:37-54; 20:45-47)

38 Jesus ma'ee ja'a léewidacta liyaca: “Ituyau
nducha naa'a quéewidacani shinaa leyca, nda'a
wOwenai namdacoo machénita ndabala ya
natdaque'e sdica nawowa yaajchau plaza ricu.
39 Niiwenai yadarrubaishi mawi saicaca sinagoga
ricu, ya niiwenai lid'a ydarrushi mawi sditaca
ya lyacaishi sdicaica. 49 Ya néda ndabana
naa'a maanirrinica, nawéwaiyu ta nda'a 6raca
machéni. Nayd rishibenai'inaa carrunatabee
maanui mawi.”

Ofrenda rushinaa rud'a mdanirriuca ruyd
carruni jindatau

(Lc 21:1-4)

41 Jesus yéerrite lijuntami naa'acaja
ndawaquedani ricu warruwa nachunique'e
liya templo, licdba liyadca naayu'u warruwa
lirricula. Ichaba ricubini yda ichaba warruwa.
42 Jaiwa'ee rulinu baquetoo mdaanirriu carruni
jindatau, jadiwa'ee rudcaja ricula chamai
moneda rimi cobre, jinijtai wéni. 43 Néenee
Jesus maida lishinaa éewidenaicoo, ya lima
nali:

—Ne ydawaiyi numad irru ruani mdaanirriuca
carruni jindatau ydichoo lirricula mawi maanui
nducha naa'a dabibica; 44 ne ydainai quininama
lid'a sobrerri nali, ne ruya carruni jindatau
ruani quininama carruni jindataiyu ruyau'inaa.

13

Jesus liwadeda linacu lia'a templo

cdarralerri'inau
(Mt 24:1-2; Lc 21:5-6)

1Jesus jid'inaamiu templo ricucha, baqueerri
néenaa nda'a lishinaa éewidenaicoo lima
Jesusru:

—jQuéewidacai, jicabateja iiba ya cuita
maanui namani saiquitani!

2 Jesus éeba'ee lirru:

—¢Jicdba ndani cuita maanui namdanica? Ne
jocai éenaa lichanacu linacula iiba lita'aa
waacoo. Quininama cdarralerri'inau.

Jocai icaba caji libéechalau
amdaarractala'inaa cdinabi

(Mt 24:3-28; Lc 21:7-24; 17:22-24)

3 Jaiwa ndawai awdca iibirra ji'ineerri Olivos,
yéerri templo juntami. Jesus waairriu ya Pé'eru
ya Santiago ya Juan ya Andrés nasatani néemiu
bdawacha 4 chacdlita'inaa libésunau jiliérra,
tdnashia lishinaa sefial lia'a bésuneerri'inaacoo
urruniquictacani.

> Jesus éeba'ee limd'ee nali: “Ca'wa
yachaujoo jini béecha chalujueda iydjoo.
6 Jiniwata linuenai'inaa ichaba ménai nuydja
liéni Cristo. Nama'ee nuyaja lidni Cristoca,
nachalujueda'inaa ichaba chdéniwenaijoo.

7 “Jaicta éemi jindawiu iibana &danijoo ya
chaléenii, u'icdarrudau. Arrunaawa chdacani,
libésunacoo, ne jécai amdarra Ujnibi. 8 Jiniwata
dabi cainabi finua ydacaminau aabi cainabi
junta, ya dabi choniwenai naméda jindwiu nali
waacoo, ya cainabi cusuu matuinaami, ja'inaa
inaaishi. Liydminaa wacdbani quéechanacu
carrunatabeeca.

9 “Itaya iydu; jiniwata nda'inaa iya nali nda'a
wanacaleenaica carrunatanica ya bdsaida

iya sinagoga ricu lécchoo. Nawdnaminaa
yaacoo nandneewa nda'a wanacaleenaica
ya reybini ndneewa éebidacala nundacueji;

chaminaa éewa jtdania éebidau'u nunacu
nananeewa. 10 Quéechanacu joctanaa

amaarrajani, lia'a chuanshica wasedeerrica
arrinaa caiiwanacani quininama cainabi.
11 Ne u'urruni iwéwa iyd lindcue lid'a
imanica jaicta néntregaa iyajoo lirra lid'a
carrunataica. Jaicta nasata néemiu iya, imayu
lid'a Dios wanani imdaca, jiniwata jocta iya
tdania léja lid'a Espiritu Santo tdanierri'inaa
nali irricueji. 12 Néenajinai wadaacoo
néntregaaminaa néenajinaiu naiinuaque'inini,
ya nasalijinaa néntregaa néenibiu lécchu;
ya nda'a néenibica nanawaminau naiinua
nasalijinau. 13 Quininama chéniwenai madashii
nacdba 1ya éebidacala nunacu; ne lid'a
barruerricoo machacani cdashia quinictala
mawia, liydiminaa wasedeerri'inau.

14 “Jaicta icdbajoo liinuminaa liérra
choéniwerri madashiicai wérrica, Dios jinaica.
Liwarruaminau Dios {ibana licula, joctala
léewa liwarruacoo, —Lid'a liérrica léemini
—, jaicta libésunau 1éju lidni, naa'a yéenai
Judea ricu, nadau awaca libirra nabayacoo,
15 ya lid'a yéerrica liibana licu jocu limurru
lishinau, jiniwata liyaali éerri carrunatai
wérri'inaaca, cdnacau ibdyacoo. 16 Néenee lid'a
yéerri bachdida licu jocu léejoo liibana néerra
lidwaqueda liibalau. 17 jCarruni jindatani nda'a
linaca maanuini ydawai, ya nda'a waalenai
sdamanai {rrenai ndini! 18 Isatau Dios yucha

jécubeecha unidbi ydaajini, 19 jiniwata liyaali
éerrica bajialai cachaninaca, jocai wacabacaji
lita'aa liéni cdinabi limédanica, jiniminaa
mawid chai. 20 Joéctata Dios wana amadarraitai
liyaali éerrica, jiniminata wasedeerriwai;
ne amaarraitai nanacueji, nda'a lishinaacoo
liniwanica, jocubeecha carruni jindata bajiala
naya.

21 “Ne jdicta mdirri irru jd'a ‘Cristo
liéni yaa 4&ani, o icadbateni lid'a yaa a'a’,
u'éebidani”. 22 Jiniwata ndiinuminaa
chéniwenai mainei'inaa nayaca'ee Cristo,
ya liwadedenai chuani bdawachala.
Namédaminaa ichaba sefial ya méenaami,
quéewique'e nachalujueda choniwenai, dawita
néewacta ndaa'a Dios winanica. 23 jCad'wa
yachaujoo! Quininama lidni nunisani nuiiwa
irrdi joctanaa libésunajau.

Léejuactacoo Washidlicuerri Dios Cuuleeca

(Mt 24:29-35,42,44; Lc 21:25-36)

24 “Ne liydali éerri'inaa, libésunactacoo
carrunatacaica, lid'a cdiwiaca lichdcaminau,
lid'a quéerrica jocai'inaa quéena, 25 ya saalii
cdinenau dacai ya naa'a quininama yainai
dacai nachéchinaminau lécchu. 26 Néenee
nacabaninaa nuya  Washidlicuerri  Dios
Cauleeca liinu'inaa sdanai fibeji lichunicayu
lidananiyu. 27 Nubdnuaminaa nushinaa
angelbiniu, ndawaquedaminaa nda'a nushinaa
choniwenaica quininama cdinabi ita'aa,
quininama licuchui ricu lid'a cainabica caashia
ultimo licichui ricueji dacairranaa.

28 “Fewidau lindcu lidni licdbacanaa aicuba
bainaca: Jdicta ica'a libainaa paquiawai waa

léenaa ai urruni camui. (Chawa'ee Israel shinaa
cdinabi ita'aa). 29 Chacdbacanaa, jdicta icdbai
libésunacoo lid'a nuiiwani irru, yda léenaa
urrdni nuiinuca, Nuya Washidlicuerri Dios
Cuuleeca. 30 Numd irrd ydawaa quininama
liérra bésuneerri'inau ydawaa joctanaa

maanali naa'a_ choniwenaica cabenai lidni
bésuneerricoo liyaca. 3! Quininama cdinabi

itasai ya éerri ricu amdaarrai'inaa, ne nuchuani
arrunaa licimpliacoo.

“Ne lid'a éerrica ya lid'a hdraaca jini
yaa léenaa, bdawita naa'a angelbinica yéenai
dacai, baawita Licuulee. Bacai yaa léenaa lid'a
Lisdlijinaaca.

33 “Tanda, arrunaa iya cawitui yaca
icdbadeda iydaca, jocta yaa léenaa chacdlishia
nuiinujoni. 34 Chdi cdbacanaa léjta
baqueerri washidlicuerri, yaairrictau liyacani
bdjirra cainabi itala, licArgueda lishinaa
traawajadorbiniu natuyaque'e liibana.
Bacainaa nabanua natrdawajaaca ya libanua
lid'a catdayacai cuita numa caberri liya
liinuquicta. 35 Chacdbacanaa, cdwitui ydca,
jocta yda léenaa chacdlishia nuiinojoni nuya
cuita wacalica, jocta samasamanaa, jocta
béewami tdayebee, jocta a'a cawdamai
maidactaca, jocta manulacaiba; 36 jocubeecha
nuiinu waliqueda nuiinu'inaacu mainei iyaca.
37 Liéni nuiiwani irry, nuifiwani irrd quininama:

'Il

iCawique'e itui yaca quininama!

Nacumida ydacau nawinaque'e Jesus preso

(Mt 26:1-5; Lc 22:1-2)

1 Chéucta chdmai éerri liydali lishinaa
sdictacta nawdowa liji'inaa pascuaca,
ndayacta'inaa lid'a pdanica jocai murracau.
Naa'a nawacanaica, nda'a sacerdotebinica ya
nda'a quéewidacani ley shinaaca ndawacau

nataania nali waacoo, chitashia néewoo
nawinaque'e Jesus nateeque'e cuita manumai

riculani, numashi ydwica nacueji ya
ndiinuaque'inini. 2 Ne dabi ma'ee:

—]J6caita fiesta éerdi ricu, jocubeecha fiwirri
chéniwenai woéwa naméda maashii.

Bdquetoo linetoo nudadeda juménibee Jesus

ndacu
(Mt 26:6-13)

3 Jesus yaairriu Betdniala, Simoén {iibana
néerra, lid'a Simodnca waalierrimite lepra;
nacula liwdau mésa nacula, ruiinu baquetoo
iinetoo indechoo dabai frasco alabastro
yusai cashiamui juménibeeyu ji'ineerri nardo
liyawoo, cawéni wérri. Lisuwirria lid'a frascoca
léewaque'e liméecucoo ya linuddeda lid'a
juménibeeca Jesis wita ndcu. 4 Aabibi naa'a
yéenei néenee liwirrini woéwa, nama'ee nali
waacoo:

—¢;Tdda namashida lid'a juménibeeca?
5 Fewerricta wawéndaca dabai camuita liwéni
lid'a trdawajuca, quéewique'e nayuda ndaa'a
carruni jinaatanica.

Ya tdania maashii rundcula rud'a iinetooca.

6 Ne Jesus ma'ee:

—Imaacani; ¢tdnda ijodiani? Lidni rumédani
nuli sdicai wérri. 7 Ne nda'a carruni jindatanica
arrunaa iya iibi, ya éewani iméda irru saicai
tdshia éewacta jinini; ne nuya jocai'inaa
nayd Iibi mamaarraca. 8 Rudni iinetooca le
ruénani rumédacaja lidani: Rujusueda nunacu
juménibee joctanaa naquéni nuya. 9 Ne
yaawaiyi numad irru, tashia nacucha cainabi
jini tashia naiiwadedacta lid'a chuanshica
wasedau'inaacoo,  natdaniaminaa _ runacu

ruad'a iinetooca lid'a rumeédanica, chaminaa
nédacanicoo runacujoo.

Judas fréserri léntregaa Jesus
(Mt 26:14-16; Lc 22:3-6)

10 Judas Iscarioteca, néenaa nda'a doce
éewideneu, vyaairriu licdAbaca nawdacanai
nda'a sacerdotebinica quéewique'e chitashia
léewoo'u 1éntregaa nali Jesus. 11 Néemi'inaami,
sdita nawowa ya nafrésia naa lirri warruwa
lid'a Judasca, liya prinsipierri limuarru liydalimi
sdica léntregaaque'e Jesusca.

Lid'a santa cena Wawdcali shinaaca

(Mt 26:17-29; Lc 22:7-23)

12 Quéechanacu d&abai éerri lid'a fiestaca
ndayacta lid'a paanica jocai naarru
limurracau'u, quéecha'inaa ndiinua lid'a
cordéroca pascua shinanaaca, naa'a
éewidenaicoo nasata néemiu Jesus:

—¢Tandcucha jiwowai jiyd jini waacoo
wameéda lid'a iyacashica pascua shinaaca jirru
jini?

13 Néenee'e libdnua chadmata lishinaa
éewidenaicoo ma nali:

—Yaa namowai lirricula lid'a chacaaleeca.
Néeni {inujoo baqueerri washidlicuerri téerri

dabai cadntaru shiadtai; yaau lidnai, 14 tdshia
liwarruactau jini, ima lirru lid'a cuita wacalica:
‘Lid'a quéewidacai lisata 1éemiu: ¢Tandcucha
liya jini lid'a cuartoca nuyacta'inaa nushinaa
éewidenaicoo yaajchau pascua iyaninaaca?’
15 Liya liyadaminaa irru lid'a piso dacaica dabai
cuarto mdaanui, ichunini ya listo ndayacta'inaa
cena. Iméda arra quininama lid'a arrunai'inaa
waayaca.

16 Néenee nda'a éewidenaicoo jaiwa ndawai
chacaalee ricula. Naiinu quininama léjta Jesus
mayu'u nali, ya naméda lid'a cenaca pascua
shinanaaca.

17 Quéecha'inaa samaacai, liinu lid'a Jesusca
cuarto rlcula lishinaa doce éewidenaicoo
yanchau 8 Nacula'ee nawdacoo ndayaque'e
Jests ma'ee nali:

—Ydawai'inaa numa irru, ai baqueerri iibi
jd'a lyeerri nudjcha éntregueerri'inaa nuya
ndiinuaque'e nuya.

19 Néenee mdashii nawOwai = nda'a
éewidenaicoo nasata néemiu liyd bacainaa
nama'ee:

—:Nuyaminaani? Baqueerri ma lécchoo: —
¢Nuyaminaani?

20 Jestis ma nali:

—Baqueerri {ibi iyad doceca iyeerri
nudjcha lirricu lidni mitdjiaca. 21 Nuya
Washidlicuerri Dios Cuuleeca, iinuerri Dios
néenee ydaairri'inau maanalica léjta litanau'u

Dios chudni ricu. Ne madashii wérri lijidcoo
lirru lid'a washidlicuerri léejueda‘inaa naiinua
nuya. Sdaictaminaata jini joctata lijiawai lid'a
washidlicuerrica cdinabi ita'aa.

22 Nacula naaya nda'a éewidenaicoo lidjcha
lid'a Jesusca, liwina pdani, lid Diosru sdicai
lindcu lid'a pdanica. Linisa'inaa lid Diosru
sdicai lindcu lid'a paanica, liticuedani lid nalj,
limé'ee:

—Iyau, nuiinaa waliérra.

23 Néenee liwina vino dabai bdasu lid Diosru

saicai linjcu. Linisa'inaa lid Diosru sdicai
lindcui, lid jini nali ndiirra quininama bdasu

ricueji. 24 Lima nali:

—Liani wowerri limaaca nuliirranacaalani,
nuadedani'inaa ichaba jiconaashi nacueji.
Liya lidni {irraica, numéda nuya léjta Dios
mayu'u numedaque'ini quéewique'e numeetua
ichaba jiconaa. 25 Ydawaayii numa joca nuiirra
lidbi lid'a uvaca mawia ne liyaali éerri'inaajoo
nuiirra lidbi lia'a wdaliica chaléeni aacairra
Dios wanacaalactalaca.

Jesus iliwa Pé'erurru libdyaque'e linaawa
lid'a Jesusca

(Mt 26:30-35; Lc 22:31-34)

26 Quéecha'inaa narrdba d&abai shimashi,
jdiwa najidu cuita licucha ndau aabai duuli
néerra ji'ineerri Olivos. 27 Néenee'e Jesus ma'ee
nali nda'a éewidenaicoo:

—Quininama iydjoo yurrucuedaminaajoo
iwéwaujoo nunacueji wdaalee taayee, imdaaca
nuya bacai, jiniwata jai tinacuwai wanacu:
‘Nuiinuaminaajoo 1éju lia'a pastorcojoo,

naju naa'a ovejaca nacdarraliaminaujoo.’
28 Ne (quéechanacu jdicta nucdwiaujoo,
nuauminaajoo ibéechajoo Galilea riculajoo.
29 Néenee'e Pé'eru ma'ee Jesusru:

—Aawita naurrucueda nawowaujoo
quininamajoo namadaca jiya bacai, nuya
jocai'inaa.

30 Néenee'e Jesus éeba'ee Pé'eru chudni:
—Yaawaiyii numa jirra jiyad, waalee taayee,
joctanaa limaida chamaichu lid'a gdayuca,
jibaya jindawaujoo matalichujoo nunacueji,
jocala yaa léenaa nunacu.

31 Ne limd'ee Jesusru dandanshiyu mawi:

—Aawita runaa maanali nuya jidjchajoo, joca
nuéjoo nubdya jindawa mawia.
Quininama cha namaécai.

Jesus oOreerri Getsemani néeni

(Mt 26:36-46; Lc 22:39-46)

32Jadiwa ndawai chaléeni ji'ineerri Getsemani.
Jesus ma lishinaa éewidenaicoorru:

—Iwadayu ichaitaa 4&ani ndacula, nudu
nu'oracoo.

33 Ya litée Pé'eru, ya Santiago ya Juan, ya
néenee lisintia bajiala madaashii liwowa caiwi
licdbacoo lécchu. 34 Lim4 nali:

—Nusintia ndcuu maashii maanalicai.
Imdacau dani, uwa imadajoo.

35 Liyaalimi Jesus vyau libéechalawoo
mawi, litdjiau cdashia lindni dunu cainabi,
lisata'eewoo Dios yucha, jocubeecha linda
carruni jindata limédacoo bdjiala. 36 A'a
li'éractacoo lima'ee: Nusalijinaa, jiya éewerri

jiméda quininama: Jéda nutacha lidni
carrunatai wérrica; ne jocubeecha jiméda 1éjta
nuwoOwau'u, ne jimédaque'e léjta jiwowau'u.
37 Néenee léejuawai chaléeni naydactalaca ya
liinu nandcu maainai. Lima'ee Pé'erurru:

—Simon, ¢jimda jiyaca? ¢Jocu wita aabai
horaa jéewa jiya cawi jitdlideda nuya?
38 Arrinaa cawi iyaca ya i'érau, quéewique'e
jocubeecha licau irru lid'a maashiica. Iya saicai
iwOwa, ne iinaa waneerri cdarru iya.

39 Ne lidu bdaniu, ya li'orau lirripitia liydja
chuanshicaja. 49 Néenee léejua'inau bdaaniu,
liinu nandcu naa'a éewidenaicoo baaniu
madainai, jiniwata dajuishi baya weérri natui.
Jini nda léenaa nama lirru. 41 Léejoo matdlichu,
ya lima nali:

—¢Isiguia imdaca ya iwowa iyabacoo?
Cai 4aja arra, liinu 1léji lidrra hdéraaca Nuya
Washialicuerri Dios Ciuleeca néntregaani'inaa
nacdaji ricula nda'a cajiconaanica. 42 Ibdrroo,
waawai; ai urrunicai lid'a éntregueerri'inaa
nuya nujinairru.

Natée preso lid'a Jesusca
(Mt 26:47-56; Lc 22:47-53)
43 Jesus tdania'inaa liya Ujni'ii, liinu néerrai
lid'a Judasca néenaa nda'a doce éewidenaicoo,
ichabani chdéniwenai yaajcha indenai espada

ya dicuba. [inuenai nawanacaala nicu néa'a
sacerdote wdcanaica, nda'a liwadenai Moisés
chudni, yd'ee nda'a salinaica. 44 Lid'a Ju-
dasca éntregueerri nali Jesus linisa liiwa nali
chitashia quéewo'oo naa léenaa Jesusqui jini:

—Lé&ju lidrra nushishi lindnijoo, liyadwa 1éju
lidrra. Iprésudani itée saicani.

45 Liinu'inaa lid'a Judasca, lirruniu Jesusru
madéjcalicunaa lima lirru:

—iQuéewidacai!

Néenee lishishi jini. 46 Linisa'inaa lishishiqui
jini, néenee nawina jini natée preso jini.

47 Néenee baqueerri néenaa ydainai néeni,
lijéda lishinaa espada liimanaca licuchau, jaiwa
liiju le jilid'a sacerdote wdcali shinaa chdniwerri
trdawajairri lirrd liwichua liwibai. 48 Ya Jesus
lisata léemiu nda'a choniwenaica:

—¢;Tanda inda espada ya dicuba quéewique'e
iwina nuyd preso, jicd'a lid'a madashiicaica?
49 Ferri jutainchu nuyé yaajcha nuéewida iya
lirricu lid'a templo maanuica, jocai iwina nuya
preso. Ne lidni imédani iyaca léjta limayu'u lid'a
Dios chudnica.

50 Néenee (quininama nda'a lishinaa
éewidenaicoo namdaca jini lid'a Jesusca
nacanacau liuchai. 5! Ne baqueerri iculirrijui
yaau lidnai, dajiderriu d&abai éeyaishiyu.
Ne lidrra jdiwa nawina jini. 52 Ne liya
jdiwa liwdseda lishinaa éeyaishimiwai jadiwa
licadnacau jushicai.

Jests ndajcha nda'a judio wacanaica
(Mt 26:57-68; Lc 22:54-55,63-71)
>3 Natée Jesus lirru lid'a sacerdote wacalirru,
ya ndawacau (quininama nda'a wacanaica
sacerdotebinica, nda'a salinaica ya naa'a
quéewidacanica ley shinaaca. °% Pé'eru ydau
lishiirricu déecuchata, caashia liinu patio itala

lishinaa cuita lid'a sacerdote wacalica, ya jdiwa
limdacawai ndajcha naa'a catuyacani templo,
licAmudau liya chichai téeji.

55 Naa'a sacerd6tebini wdcanaica ya
quininama nawacanaica, namurru'e
chitashia quéewau'inaa cajiconaa nali Jesus
ndiinuaque'inini; ne jocai jidu nali léjta
nawowau. 56 Jiniwata bdawita nama ichaba ne
jocai ydawaiyi, nama'ee nali waacoo bacainaa.
57 Aabi barroo naméca Ujnii namé'e nanuma
yubicau:

58 —Wayd éemenai limaca: ‘Nuya
cdarralerri'inaa lidni temploca namédani
nda'a washidlicuenaica, ya matali éerri
nubarrueda dabai ya jocai namédacala naa'a
washialicuenaica.’

9 Ne jini éewiderrini lid'a namdnica.

60 Néenee lid'a sacerdotebini wdacanaica
libdrroo béewami nali quininama, ya lisata
léemiu lid'a Jesusca:

—¢Jini éebaca? ¢Tana l€ji liéni namdani naya
jaica jiya jini?

61 Ne Jesus mdacau manuma, jini éebacta;
jiniwata naa'aca léenaa jocu liwdalia italashi.
Lid'a sacerddtebini wacanaica léejoo lisata
léemiuni:

—¢Jiya jiliérra Mesias, lid'a licuulee Dios
saicaica?

62 Jestis ma lirru:

—Jaja, nuya. Ya iya icabaminaajoo nuya
Licuulee lid'a Washidlicuerrica waairriu chéni
saicaquictejica lid'a Dios caddnani witee, ya
liinu sdanai {ibeji.

63 Néenee lid'a sacerdotebini wdcanaica
jaiwa lishirricua liibalawai liwdéwau limaca
liwirricala liwdwa, ya lima'ee:

—c:Tdna arrunaa warrunaacai nacdbaque'e
mawi jini? 64 Iyd éemenai limd chuénshi
maashii Dios ndcu. ¢Chita icdbau jinini?
Quininama nama cajiconaacalani ya
arrunaacala maanalicani.

65 Aabibi chdnau nawisadacani, ya nabaya
litui ya nabasaida liy4, nama lirru:

—ijJiacta léenaa tanashia bdsaida jiyai!

Ya nada'a catuyacani templo nabaseda linani.

Pé'eru bayeerri jocala licunusia Jesusca

(Mt 26:69-75; Lc 22:56-62)

66 Nacula Pé'eru yda liydca cdinacula patio
ita'aa, néenee ruiinu rua'a baquetoo néenaa

naa'a sacerdote wacali shinaa choniwenai néeni
sana yaca. 67 Rucdba'inaa Pé'eru nabeerri

liyaca chichai daninacu, néenee'e rucadba'ee
lirrd ruma'ee lirru:

—Jiyacani ydairrimi lidjcha lécchoo lid'a
Jesus Nazaret saica.

68 Ne Pé'eru baya jini limé'ee:

—]Jocai nucinusia liya, jini nua léenaa lid'a
tdnashia jitaaniaca.

Néenee lijidu bindawalai cuita numa licula
néenee gdayu maidai. 69 Rucdba'inaa lirru
bdaniu rua'a chéniwetooca, néenee ruma nali
nda'a yainai néerra:

—Léwa baqueerri néenaa lidrra naa'a
yéeneemi Jesus yaajcha.

70 Néenee Pé'eru léejoo libaya baaniu jinilid'a
Jesus nawa. Ichaitaa rimi lidwinaami, naa'a
yaainai néerra namawee Pé'erurru baaniu:

—Yaawaiyii, jiyd baqueerri néenaa, niwata
jiya Galilea sdi lécchoo, jitdaniacala 1éjta naya.

71 Néenee'e lijurawai limé'ee:

—Dios castigaa nuya jocta numa lid'a
yadawaiyiica. “Dios yda léenaa jocai nucunusia
lid'a washialicuerrica chadi itdania iya nacu”.

72 Liy4alimi ja'a, gdayu éejoo limdida bdaniu.
Néenee'e liinu Pé'eru liwita liculai lid'a
chuanshica Jesus manimi lirrua:

—]Jo6ctanaa gadayu maida chdmaichu, jibaya
nundawa matalichu.

Ne lédacani'inau linacu lidni, néenee lichai.

15

Jests Pilato naneewa
(Mt 27:1-2,11-14; Lc 23:1-5)

1Jucdmarra'inaami lidcuwai, nawaca ydacau
nda'a sacerdotebini wacanaica naajcha nda'a
salinaica ya naa'a quéewidacani ley shinaaca,
quininama judio wacanaica. Ya natée Jesus
libdji ricuu, jaiwa néntregaa jini Pilatorru.
2 Pilato sata léemiuni:

—¢Jiya jiliérra rey judiobini shinaaca?

—Jiyai maca, —Jesus éeba'ee.

3 Jiniwata sacerddtebini wdcanaica naani
nalita'aa ichaba chudnshi, 4 Pilato éejoo lisata
léemiuni:

—¢Jini jéebacta? Jicdba chitashia manaba
najutacoo jini.

> Ne Jesus jocai éeba lichudni; jaiwa'ee Pilato
cadarrudawai.

Jesus nawdana ndiinuaca

(Mt 27:15-31; Lc 23:13-25)

6 (NuwOwai nuiiwa_ irrd dabai chudnshi
rimi). Lijutainchu lid'a fiestaca ji'ineerri
pascua, Pilato waseda nali nda'a judiobinica
baqueerri preso tanashia nasatani. 7 Ai
baqueerri cuita manumai ricula ja'a ji'ineerri
Barrabas ndajcha nda'a limdnabacaca, {linuenai
choniwenai lirricu lid'a jindwiuca namédani
ndajcha naa'a gobierno shinaa chdéniwenai, ya
ndiinua bdqueerri choéniwerrite. & Néenee

narruni'inau  Pilatorru  nda'a _choniwenai
ichabanica, néenee nasata limédaque'e nali

1éjta liwitee séewirrinaa. 9 Néenee Pilato ma'ee
nali:

—¢IwOwai nuwdaseda irruni lid'a Judiobini
shinaa reyca?

10 Pilato lidca léenaa nda'a sacerddtebini
wacanaica, neéejueda Jesus lirru cadénica
naya. 11 Ne ndaa'a sacerdéteca wdaneenai

nacaarraliacoo =~ naa'a = choniwenaica
quéewique'e nasata Pilato waseda saica mawi

lid'a Barrabdsca. 12 Néenee Pilato md'ee nali
baaniu;

—¢:Tanawa iwowai numéda ligjcha lid'a imani
lid'a imani nacucha judiobini shinaa reyca?

13 Néenee namdidada bdaniwai nama'ee:

—iJiinua cruz nacuni!

14 Néenee Pilato ma'ee nali:

—c:Tdnawa maashii limédai?

Ne namaidada dandanshiyu mawi nama'ee:

—iJiinua cruz nacuni!

15 Néenee Pilato wowai limdacacoo sdica
choniwenai ydajcha, néenee liwaseda nali

jini lid'a Barrabdsca. Néenee'e liwana
nabasa liyd dandanshiyu mawi lid'a Jesusca.
Nanisa'inaa nabdsaqui jini, néenee'e lid nali
jini quéewique'e maanali cruz nacuni.

16 Néenee ndaa'a soldddoca nanisa'inaa
natée Jesus litala lid'a cuita wérrica shinaa
bindawaca, néenee ndawaqueda ydacuwai
nda'a soldado ichabani mawi. 17 Néenee
nasuwa lirru lid'a liibala quiirrai wérrica
l1éjta rey iibala, jadiwa'ee nanisa'inaa naydaqui
jini lid'a tdwirrica macdjcuiyu Ujni coronaca,
nasuwa liwita ndcu jini. 18 Néenee'e ya ta
nachdna namdaidadaca namad'ee lirru:

—iYaali, Judiobini shinaa Rey!

19 Nanisa'inaa natda lirrdi jini, néenee
nabaseda ndacoo jini liwita nacu varayu,
nawisadani naacoo natuayau naacoo
naurrui ita'au lirrt naméda naacoo lirru
nacdidaque'inini. 20 Nanisa'inaa nacaidaqui
jini, néenee namidu liibalami lid'a quiirrai
weérrica néenee nasuwa lirru le jilid'a liibalaca.
Néenee natée jini naiinuaque'e cruz nacuni.

Jests natdatani'inaa cruz ndcu

(Mt 27:32-44; Lc 23:26-43)

21 Baqueerri washidlicuerri Cirene néenee
sdi, ji'ineerri Simon, lid'a lisdlijinaa lid'a
Alejandro ya Rufo, Ilinuerri bachaideji.
Libésuna'inaamiu 4'a, nawdna litée mdaashiiyu
Jesus shinaa cruz. 22 Natée Jesus dabai sitio
ji'ineerri GoOlgota (wowerri limdca: “iydjimi
yaarru”); 23 Nda liirra vino éewiderriu mirra

yaajcha, dabai debé caiwibeeyuca, ji'ineerri
mirra, ne Jesds jocai liirra nduchani. 24 Ne
jdiwa natdata jini. Ya nda'a soldadoca jaiwa
nachuyjida nali wdacoo liibalami lid'a Jesusca,
nacaba tanashia natée nali waacuwai.

25 Manulacaiba_las nueve natdata'inaamini
lid'a Jesusca. 26 Ya nachdnaa dabai letra

cruz nadcu wowerri limdca tdndashia nacueji
ndiinua jini, lima: “Rey judiobini shinaa”.
27 Lidjcha natdata chamata mdashiinini
lécchoo, baqueerri sdicaquicteji ya baqueerri
apdauliquicteji. [ 28 Cha licumpliacoo
lid'a tanerricoo: “Naniquini naiibi naa'a
maashiinica”.]

29 Nda'a bésunenaicoo ndacoo nacdita liya,
nacusuda nawitau ya nama lirru:

—iJéemite, jiya cdarralerri templo ya matali
éerri jindcuda baaniu wani, 30 Jiwasedateu jiya
jajiu ya jiurrucoo cruz nacucha!

31 Chacdbacanaa nacdida liyA ndaa'a
sacerdotebinica wacanaica ya naa'a
quéewidacani ley shinaaca. Nama'ee: —
liwdseda aabi, ne liyd jdjiu jocai éewa
liwdsedacoo. 32 jJidrrucoo cruz nacucha lid'a
Mesiasca, Rey Israel shinaa, quéewique'e
wacabacani ya wéebidaque'ini! Ya naa'a
chamataca taatenaicoo lidgjcha nacaitade liya.

Jesus maanalica

(Mt 27:45-56; Lc 23:44-49)

33Ne wowai'inaami wiyaicumi cdi, quininama
cainabi maaquerriu catdwaca caashia las
tresca. 34 Liydali hdéraami Jesus maidada
cadanani: “Eloi, Eloi, ¢lema sabactani?”

(wowerri limaca: “Nushinaa Dios, nushinaa
Dios, ¢Tanda jimaca nuyd bacai?”)
35 Aabi nda'a yéenai d'a, néemini nama'ee:
—Femite, maiderri lid'a fiwadedeerri Dios
chuani Eliasca.

Néenee baqueerri néenaa jaiwa
licAnacawai, jaiwa lisdbida dabai esponja vino
ijishiiyu, libajini baju shitdwa juata licu, jdiwa
lidicua Jesusru jini quéewique'e liirracani,
lima'ee:

—Imaacani, wacaba Elias linucta
liurrucueda cruz nacuchajoni.

37 Ne Jesus jaiwa limaidada caddnani wérri,
jdiwa mdanali jini. 38 Ne lid'a cortinaca templo
numa licu sdica jaiwa lishirricuawai béewami
cainacueji dacairra. 39 Lid'a wanacaleerri
romanoca, yéerri Jesus juntami, licdba'inaa
maanali Jesus, lima'ee:

—Yaawaiyi liéni washidlicuerrica Dios
Cuulee.

40 TL.écchoo &i dabi {ina ja'a cdbenai naya
déecucheji; naiibi ruya rua'a Maria Magdalena,
Maria litiwa lid'a Santiago lishiimica ya José, ya
Salomé. 41 Naani finaca yaainaiu Jesus yaajcha
ya nayuda liyd quéecha'inaa liya Galilea néeni.
Ai dabi mawi ja'a dani ichaba &abi yéenaiu
lidjcha Jerusalén néerra.

Jests naquénini

(Mt 27:57-61; Lc 23:50-56)

42 Jesus mdanali'inaami liydali éerrica
nda'a judioca nachunicta quininama nayaca
lid'a éerrica sabadoca, liwowai lima wali,
libéecha lid'a éerri nawdwa iyabactacoo,

tdda samaabee béecha. 43 Jadiwa, baqueerri
washidlicuerri Arimatea sai ji'ineerri José
linuerri. Lid'a Joséca wanacaleerri aacai
ndiibi nda'a wanacaleenai judiobini, néenderri
Dios wanacaalau'u lécchoo, jocai caarrunaa
warruacoo Pilato néerra lisataque'e liucha
Jesus ndanaimi. 44 Néenee Pilato cdarrudau
léemi jdica madaanali lid'a Jesusca néenee
limaida lirru lida'a soldado wacalica lisataque'e
léemiu liyd jaicta mdanali jini. 45 Jayaali soldado
wacali iiwa lirru jini, néenee Pilato linda aabi
éntregaa Josérruni Jesus ndanaimi. 46 Néenee
José wéni bdjirra waarruma mawiyii cawénica.
Liurrucoo Jesus cruz lidcha jini, linisa'inaa
liddjidaqui jini, néenee libayani utawi ricu
waalii jini naquénini iiba {ibi. Linisa'inaa
libdya utawi ricu jini, néenee liwOwaneda
aabai iiba libdyaque'e utawi numa. 47 Rud'a
Maria Magdalena rudjcha rud'a Maria José
tuwaca nacabani lid'a namaacactacani.

16

Jesus cawiactau

(Mt 28:1-10; Lc 24:1-12)

1 Libésuna'inau lid'a éerri nawdéwa
iyabactacoo, rud'a Maria Magdalena, ruajcha
rud'a Maria Santiago tiwaca ya rud'a Saloméca,
nawéni juménibee ndaque'iu najusua Jesus
ndanai nacuni (jocubeecha maashii liisaani).
2 Domingo manulacaiba wérri, caiwia waalii
jldcuwai, ndau utawi néerra. 3 Namad'ee ndacoo
naliwaacoo:

—¢:Tadna wowanaida wali utawi numa ricucha
lid'a iibaca?

4 Ne nacdba'inaa nabéechau, nacdba lid'a
iibaca shirruerriu lidrru ricuchau lid'a iiba
maanui wérrica. S5 Néenee nawdrrua'inau
utawi ricula, nacadba baqueerri iculirrijui
waacoo liydca sdicacaquictejica waalierri
liibalau cabalai diirrirri néenee nacaarrudau
b4jiala. 6 Ne lima nali:

—O'icdarrudau. Imurru imdacoo lid'a Jesus
Nazaret saica lid'a ndaiinuanimi cruz nacu.
Ne caweerriwai, jini dani. Icdbateni &ani

namdaacactamicani. 7 Yda namowai, Iiwa
nali nda'a lishinaa éewidenaicoo ya Pé'erurru

lécchoo: ‘Liacalau nabéecha Galilearra. Icdba
néerrajoni, 1éjta limayu'umi irruni.’

8 Néenee najidu nacdnacacoo utawi
yacha naa'a {inaca, niwata chéchineneu,
nacaarrudacalau. Jini nama aabirru jiniwata
cdarrucaa naya.

Jestus iyaderriu Maria Magdalenarru

[ 9 Quéecha'inaa Jesus cdwiacuwai domingo
manulacaiba wérri, liyadau ruli quéechanacu
rud'a Maria Magdalenaca, lijédanimi yucha siete
espiritu mdashiini. 10 Néenee rudu ruiiwa nali
nda'a yéenaimi Jesus lijjcha naa'a maashiini
wowa ichenaica. 11 Néemi'inaa cawicaa Jesus
bdaniu rucdbacalani, ne naya jocai néebida
ruli.

Jesus lyaderriu chamata lishinaa

éewidenaicoo
(Lc 24:13-35)

12 Lidwinaami, Jesus iyaderriu nali dabaiyu
nali naa'a chamata limdanabaca yéenaimi
lidjcha ydaineu naacoo ndibayu bachdidala.
13 Néenee néejoo ndaque'iu naiiwa daabi
apostolu Jesus yaajcha, ne naya jocai néebida
nali 1écchoo.

Jestus liwacta nali nda'a apostoluca
namédaque'e léjta liwowau'i

(Mt 28:16-20; Lc 24:36-49)

14 Lidwinaami, Jesus Iyadau nali nda'a
once éewidenaicoo nali ja'a nacula ndaya
nayacacaa, néenee licdita naya chauctacaa
néebidaca ya cabdlinicala nawdwa niwata
jocai néebida nali nda'a cabeneemi licawiacoo.
15 Néenee limd nali: “Yaau quininama
cainabi fiwa lidni chuanshica wasedeerri'inaa
quininamarru. 16 Tdnashia éebiderri lid'a
chuanshi saicaicojoo libautisacoo, lidminaa
Dios néerra, ne tdnashia jocai éebida lid'a
chuanshijoo, jocani liwasedaujoo, litcaminau
maashiiquictalaca. 17 Namédaminaa
léju liani, naa'a éebidenai nuchudni:
Nuji'inaa ndcu najédaminaa espiritu maashii
choniwenai yuchajoo; natdaniaminaa
chuanshi wadaliiyujoo; 18 Nawinaminaa 4ai
nacdaji ricujoo; ya naiirracta'ee méenaami
maanalicaica, jocuminaa maashii liméda
nalijoo; ya mawi'inaajoo jaicta nachdnaminaa
nacdaajiu nanacu naa'a balineneecoo
sdicaminaa nayajoo.”

Jesus lirrerriu dacairra
(Lc 24:50-53)

19 Linisa'inaa litdania ndajcha lid'a Nawdcali
Jesisca, néenee lindcudawai narrishibia
dacairra jini, liwdau Dios éemanacu
sdicaquictejica, wdaque'e léenaa Dios mdaca
liyd dacai wérri. 20 Néenee najlau nda'a
éewidenaicoo ndiiwa lid'a chuanshi sdicaica
matuinaamirru.  Liya Nawdacali ydda naya
liyadaque'e quininamarru lichudni saicai nayu
nda'a méenaami libanuani lichuani yaajchau.
Chéacajani.]

